
Argazkiak emateko lekuak: • Altsasu: Foru Plaza 23-1 • zorion@guaixe.eus 
• Ordainketa, Guaixeren bulegoan edo ondoko kontu zenbakian egin daiteke: 

3035 0018 47 0181012564 ZORION agurrak
Eta orain... 4 euro argazkia eta Pirritx, Porrotx eta Marimototsen opari-papera doan! Bazkideek 3,50 euro!ARGAZKIAK ASTEBETE LEHENAGO EKARRI, TOKIRIK GABE GELDITUKO ZARA BESTELA! 

Musika
Mikel Markez eta Eñaut Elorrieta.
Martxoaren 31n, ostiralean, 20:00etan
Arbizuko kanpineko Amari Yoga
egoitzan. 

Zigor DZ. Martxoaren 31n, ostiralean,
23:00etan Olatzagutiko Barandi
tabernan. 

Zamarra eta aterkia. Apirilaren 1ean,
larunbatean, 19:00etan Altsasuko
Arkangoa tabernan. 

RPG7, Skabidean, El Sonido de la
Metralla, Urban Vietkong, Txep eta
Jo ta Txo dj. Apirilaren 1ean,
larunbatean, 21:15ean Irurtzungo
Larrazpi gazte elkartean.

Dantza
Uztartuz: dantzan hazi, kantuz bizi,
euskaraz hezi. Apirilaren 1ean,
larunbatean, 20:00etan Altsasuko
Iortia kultur gunean. Etorkizuna dantza
taldea.

Dantzariak kalera! Apirilaren 2an,
domekan, 19:00etan Altsasuko kultur
gune pareko zabalgunean. Irantzu
Gonzalez dantza eskola.

Ikuskizuna
Elvi sabel-hiztuna. Martxoaren 31n,
ostiralean, 18:00etan Irurtzungo
jubilatu elkartean. 

Ipuin kontalaria
Hirietako ipuinak. Martxoaren 31n,
ostiralean, 19:00etan Altsasuko Iortia
kultur gunean. Birjiñe Albira.

Proiekzioak
Laburbira. Apirilaren 2an, igandean,
18:00etan Arbizuko udaletxeko batzar
gelan.

Dokumentalak
En tránsito. Apirilaren 5ean,
asteazkenean, 19:00etan Altsasuko
Iortia kultur gunean. Altsasuko
mugimendu feminista. 

Zinema
Igelak+Yakusi Altsuko eskua bideo
lehiaketako lanak. Martxoaren 31n,
ostiralean, 21:45ean eta apirilaren 2an,
domekan, 20:00etan Altsasuko Iortia
kultur gunean. 

50 sombras más oscuras. Martxoaren
31n, ostiralean, 22:00etan eta
apirilaren 2an, domekan, 20:10ean
Altsasuko Iortia kultur gunean.

El regalo de Molly Monster. Apirilaren
2an, domekan, 17:00etan Altsasuko
Iortia kultur gunean.

El guardián invisible. Apirilaren 6an,
ostegunean, 19:00etan Altsasuko Iortia
kultur gunean.

Bizikleta irteerak
Altsasu-Muskiz-Altsasu (89 km).
Apirilaren 1ean, larunbatean, 9:30ean
Altsasuko Baratzeko bideko

lokomotoratik. 

Zadorrako iturburua (65km). Apirilaren
2an, domekan, 8:00etan Altsasuko
Zumalakarregi plazatik. Barranka
txirrindulari taldeko mendi bizikleta
taldea. 

Mendi irteera
Bidaurreta-Irañeta. Apirilaren 1ean,
larunbatean, 8:00etan Bidaurretatik
abiatuta. Irañetan 50 pertsonarendako
bazkaria izanen da. Irañeta eta
Bidaurretako mendizaleak.

Irteerak
Bernoako galtzada. Apirilaren 2an,
domekan, 9:30ean Urdiaingo Urriztitik
(igerilekuak). Gurasoen Euskara
Batzordea.

Erakusketak
Forja lanak. Martxoaren 31tik apirilaren
2ra arte, ostiraletik igandera, Irurtzungo
Viejo Legarra tabernan. 

Oroimenaren begirada arte-terapiaren
ikuspuntutik. Apirilaren 2ra arte
astegunetan 18:30etik 21:00etara eta
domeketan 19:00etatik 21:00etara,
Altsasuko Iortia kultur gunean. 

Errukiaren Andre Mariaren ahizpen
kongregazioa. Apirilaren 4tik 8ra arte,
astegunetan 17:00etatik 19:00etara eta
larunbatean, 11:00etatik 13:00etara
Altsasuko Gure Etxea eraikinean. 

Contra las luces. Apirilaren 5etik 26ra
arte astegunetan 18:30etik 21:00etara
eta domeketan 19:00etatik 21:00etara,
Altsasuko Iortia kultur gunean. Gure Elia
Soteras.

Hitzaldiak  
Brigaden aurkezpena eta Uruguaiko
brigadistak. Martxoaren 31n, ostiralean,
18:30ean Etxarri Aranazko gaztetxean.
Manueltxo Goitia errefuxiatu ohiarekin.
Askapena. 

Bide zaharrak berrituz. Erromatarren
galtzada Sakanan. Apirilaren 1ean,
larunbatean, 17:30ean Uharte Arakilgo
Zamartze monasterioan. Hizlariak:
Francisco Valle de Tarazaga eta Emma
Bonthorne.

Hizketaldia
Euskararen isobarak II. Apirilaren 3an,
astelehenean, 19:30ean Irurtzungo
Iratxo elkartean. Astelehen Zoriontsuak. 

Tailerrak
Bakaikuko euskerian ikastarua.
Martxoaren 31n, ostiralean, 18:30etik
19:30era Bakaikuko udaletxeko goiko
aretoan. 

Familia ikastaroa. Apirilaren 3an,
astelehenean, 17:00etan Altsasuko
Iñigo Aritza ikastolan. LH eta DBHko
gurasoendako. Izena emateko 948 562
951 edo isabel@inigoaritza.eus.

Bestelakoak
Ikusi-Sakana herri eskolekin Sortzen
festa. Apirilaren 1ean, larunbatean,
11:00etatik aurrera Lakuntzan. 

Larrazpi eguna. Apirilaren 1ean,
larunbatean, 11:30etik aurrera
Irurtzunen. 

Artisautzaren Europako Egunak.
Apirilaren 1ean, larunbatean,
16:00etatik 20:00etara eta apirilaren
2an, igandean, 10:30etik 14:30era
Izurdiagako Brun forjan. Sarrera doan. 

Bigarren eskuko azoka. Apirilaren
2an, igandean, 10:00etatik 14:00etara
Irurtzungo plazan. 

Hatortxu Rock aurkezpena. Apirilaren
2an, igandean, 18:30ean Lakuntzako
kultur etxean. 

Hatortxu Rock batzarra. Apirilaren
4an, asteartean, 19:00etan Lakuntzako
udaletxeko batzar gelan.

Deialdiak 
Altsasukoak aske. Martxoaren 31n,
ostiralean, 19:00etan Altsasuko
udaletxe parean. 

Galdera erabakitzeko batzarra.
Martxoaren 31n, ostiralean, 19:00etan
Olatzagutiko kultur etxean.

Euskal Presoak Euskal Herrira!
Martxoaren 31n, ostiralean, Irurtzun,
Uharte Arakil, Lakuntza, Arbizu, Etxarri
Aranatz, Bakaiku, Altsasu eta Olaztin.
Hileko azken ostiraleko elkarretaratzea.

Beilatokia toki egokian. Nahi izanez
gero posible da. Apirilaren 2an,
igandea, 12:30ean Etxarri Aranazko
Kale Nagusiko 7. zenbakian. 

Euskal Presoak Euskal Herrira!
Apirilaren 2an, domekan, 20:00etan
Altsasuko plazan, elkarretaratzea.

Sakanako Sorturen batzarra.
Apirilaren 6an, ostegunean, 18:30en
Altsasuko Iortia kultur gunean. 

Marsua-Apirila 31-6
Sakanan antolatzen diren ekitaldien berri emateko: gutunak@guaixe.eus

Nora Olaiz
Zorionak!
Zure 25. urtebetetzean!
Alai gaitzazu orain arte
bezala! Zure familia.

Zaida
Zorionak!
Etxekoen partez. Maite
zaitugu.

Korrika
kulturala
Hamaika aldiz
Maiatzaren 31n,
ostiralean, 20:30ean

Irurtzungo kultur etxean. 

Peter Punk. Apirilaren 2an, igandean,
18:00etan Irurtzungo kultur etxean. T-
diferencia. Familia antzerkia.

Korrika txikirako petoak egiteko
tailerra. Apirilaren 1ean, larunbatean,
Lakuntzako plazan.

Irurtzun. Apirilaren 3an,
astelehenean, 16:00etan Korrika
txikia, Atakondoa eskolatik. 17:00etan
Musika eta animazioa, plazan.
18:00etan Musika Eskolako Fanfarrea,
plazan. 03:14ean Korrikari harrera
egin Matxain parean.

Arturo eta Antonio
Zorionak bikote!

Aurten zenbaki magikoa!!! ondo pasa!!!

Maia
Zorionak Maia!
Jada urte bat gurekin ,
jarraitu orain arte be-
zain alaitsu. Muxu
haundi bat, etxekoen
partez!

Albiste ona! 
Jean Noël Etcheverry-ren bidez,

Parisko Le Monde gazetak zabal-
duta, jakin genuen apirilaren 8an
ETAk armagabetzea burutuko
duela. Horrela, Bakearen Arti-
sauek bideratuta amaituko da
hiru belaunaldiz, 59 urtez, iraun
duen jarduera armatuaren
garaia. 

Euskal Herrian, urte horietan
izan den eragile politikorik nabar-

menena, neurri batean edo bes-
tean, denok ibili gara horren ziri-
molan. ETA, makina bat hitzekin
dator kateatuta, borroka arma-
tua, Euskal Nazioaren Askapene-
rako Mugimendua, Kas Alterna-
tiba, hiltzaileak, Lemoiz, Segovia-
ko ihesa, atxilotuak, torturatuak,
bahituak, erailketak, segadak,
zuloak, Argel, aurrera bolie,
Hipercor, GAL, talde terrorista,
gerra zikina, Lizarra-Garazi,

iraultza zerga, auto-bonbak, su-
eten iraunkorra, Txillardegi,
Julen Madariaga, Txabi Etxeba-
rrieta, Meliton Manzanas, Carre-
ro Blanco, Joxi eta Josean, Ulaiar,
Argala, Txomin Iturbe, Artapa-
lo, Galindo, Basajaun, Felipe Gon-
zalez, eta horrela zerrenda amai-
gabea. 

Estatuaren indarkeriari eran-
tzuna emateko erakundea, Eus-
kadiren askatasuna helburu, ala

talde terrorista. Akzioa-erreak-
zioa-akzioa dinamikaren bidez,
Estatuak zilegi egiten zuen ETA,
eta halaber, ETAk Estatuaren
indarkeria. Ekintza iraultzaile-
tik oinazearen sozializaziora.
Gerra txikia zenbakitara ekarri-
ta: ETAk 830 eraildako eta 2.500
ekintza bortitz; Estatuak 250
eraildako, 10.000 torturatu eta
50.000 atxilotu. 

Amaitu da armen aroa, orain,

gatazkaondoan, konponketare-
na dator, alegia, etakideen itzu-
lera, biktimen egia eta errepara-
zioa, presoen eta errefuxiatuen
itzulera, memoriaren idazketa,
eta elkarbizitza saretzearena.
Guztion  zauriak sendatzeko
garaia, gatazka politikoa bidera-
tzeko premia, eta errespetuan
eta bakean bizitzeko nahia. Ira-
ganetik ikasiz, indarkeriarik
gabe, eraikitzeko etorkizuna.

Orain dela berrogei urte “adimen
ameslari” talde batek gure gaur-
ko elikadura nolakoa izango litza-
tekeen imaginatuko balu, apustu
sakona egingo genuke pilula eli-
kagarri-nutritiboetan. Gizartea-
ren historiarentzat gertaera
garrantzitsua izango litzateke.

Aldiz, errealitatea zeharo ezber-
dina da. Janaria, sukaldaritza eta
gastronomia, gaur egun, pertso-
na moduan definitzen gaituen ele-
mentu gakotzat hartzen ditugu.
Telebistan ditugun reality show-
ak ikusi besterik ez dira egin
behar. Edota gaur egungo sukal-

dari ospetsuak, Hollywoodeko
aktoreak adina garrantzitsu bihur-
tu dira. Konsziente izan behar
gara, gure etxeko sukaldetik hasi-
ta, elkarte gastronomikoetatik
pasata, edo Sakanan ditugun jate-
txeetan erreparatuz gero, janaria
kontsumitzeko ohiturak asko alda-
tzen ari direla. Generazio berriek
gero eta gutxiago sukaldatzen
dugu eta elikadura arraro zein
berriak dastatzeko ez dugu arazo-
rik.Tendentziak aldatzen doazen
einean, elikadura osasuntsu eta
gertuko baten aldeko apustua gero

eta garrantzitsuagoa bihurtzen
ari da. Baita janari guzti hori,
smartphone, tablet edo ordena-
gailu batetik eskatzeko aukera
badugu. Sakanan oraindik ez dugu
zerbitzu hauek erosteko aukera-
rik, baina hiriburu nagusietara
joan besterik ez duzu, aukera inte-
resgarri batzuk aurkitzeko.

Horren adibide bat da Bartzelo-
nan kokatuta dagoen Fotawa enpre-
sa (http://www.fotawa.com/). Edo-
ta Madrilen kokatzen den Wetaca
enpresa (http://wetaca.com/). Bi
enpresa hauek elikadura osasun-

tsu eta goxo bat eskaintzen dizute.
Fotawak 15 minututan zuk nahi
duzun lekuan jartzen dizu jatordua
eta Wetacak aldiz, aste guztirako
menua eramaten dizu etxera.

Eskualdean ditugun elikatzeko
aukerak anitzak dira. Jarrai deza-
gun eskualdean ditugun produk-
tuak kontsumitzen, produktuak
etxeratzeko aukera eta erremin-
ta berriak sortzen.

Elikadura osasuntsu batek bizia
ematen baitigu.

Sakantzen sarea

barrutik kanpora

Eraldaketa berdea

Arrazakeria ez da gaurko kontua,
orain askoz ere nabarmenagoa,
gordinagoa eta bortitzagoa bada
ere. Larru azalaren kolorearenga-
tik, jendea bere lurraldera bidal-
tzerainokoa, bertakoa izanagatik
(ginear jatorriko Larry Bokesa
euskaldunak dihoen bezalaxe).

Arrazakeria inozoa ez delako,
elkarbizitza oztopatzen duelako,
bera frenatzeko hainbat keinu:

-Erabiltzen dugun hizkuntza
berrikusi. ̈ Etorkizun beltza dau-
ka¨, ¨dena beltza ikusten dut¨,
bezalako adierazpenak. Edota:
“panchito” deitzea latinoameri-

kar jendeari; “machupichu”-ak
zonalde andinakoei… Hizkera
ezegokiaren adibide dira. Horren
aurrena egin dezakegun lehen-
dabiziko gauza gure hizkuntza
errebisatzea da, izan ere, hizkun-
tzaren muga, pentsamenduarena
ere badelako. 

-Besteetaz ez, besteekin baizik
hitzegin. Orokortasunen azpitik
(ijito guztiak lapurrak dira), bana-
koetara hurbildu; elkar-ezagu-
tza erraztu. Estereotipo eta aurre-
ritzietatik aldendu. Inork ez bai-
titu talde sozial bateko kide
guztiak ezagutzen. Ezinezkoa da. 

Hortaz, jatorri anitzeko gizakien
arteko hartu-emana bultzatzen
duten ekimen anitzetan parte-
hartzea da egin dezakeguna. -Ira-
kurri-entzuten dugun lehena
zalantzan jarri. Ez da egia entzun
edota irakurtzen dugun guztia.
Migrazio kontuetan, asko eta
asko dira notizia faltsuak. Sare
sozialetan neurririk gabeko abia-
dura geldiezinean zabaltzen dire-
nak, eta askotan egia ez izatea-
gatik hain zuzen, ikaragarrizko
kaltea egiten dutenak. Konpone-
zina izatera artekoa. Izan ere,
hitzek badute bere eragina, bere

aztarna uzten. Jasotzen dugun
informazioa benetazkoa dela
egiaztatzea, ezinbestekoa da. 

“Etorkinak dirulaguntza guztie-
kin geratzen dira” bezalako esal-
dien aurrean, ezinbestekoa da,
hor ren inguruan e gia
jakitea.Zurrumurruen kontra-
ko sareetan informazioa bila
dezakegu. Bai EAEko sarean,
nola Bartzelonakoan…..Eta bai-
ta Nafarroako alter@nativas.org
erakundeak daramana. 

Arrazakeria inozoa ez delako. 

Sakanako Immigrazio Zerbitzua

Hara zer dien

Arrazakeria inozoa ez delako. 
Nola ateak itxi?

Atal honetan ahalik eta iritzi gehienek
tokia izan dezaten 1.500 karaktere
(espazioekin) baino gehiago duen gutunik
EZ DA ONARTUKO. Karaktere kopuru
horretatik gorako gutun guztiak
LABURTU eginen dira. Gutunean izen-
abizenak, telefonoa, helbidea eta
Nortasun Agiriaren zenbakia agertu
beharko dira. Gutunak asteazkeneko
goizeko hamarretarako egon behar dira
gurean; bestela, ez da aste horretan
publikatuko. Guaixe aldizkariak ez du
bere gain hartzen derrigorrez,
aldizkarian adierazitako esanen eta
iritzien erantzukizunik. 
Zure iritzia helarazteko:
Foru plaza, 23, 1 Altsasu;
gutunak@guaixe.eus edo 
948 564 275 telefonoa.

LAGUNTZAILEAK: 

Guaixe
ERREDAKZIO BURUA: Alfredo Alvaro Igoa • guaixe@guaixe.eus
ERREDAKZIOA: Maider Betelu Ganboa • kirolak@guaixe.eus
MAKETATZAILEA: Ruben Imaz Alcaide • maketazioa@guaixe.eus
PUBLIZITATEA: Maria Saez de Albeniz • publizitatea@guaixe.eus 
eta Eneida Carreño Mundiñano • publi@guaixe.eus 

ZUZENTZAILEA: Miren Alonso Razkin
ARGITARATZAILEA: Guaixe Fundazioa. Foru plaza 23-1. 31800
Altsasu • 948 564 275 • 948 562 107 • 618 882 675 
KOORDINATZAILEA:  Goizeder Anton Iturralde • fundazioa@guaixe.eus
DISEINU ZERBITZUA: GK• Ainhoa Etxeberria Pikabea • 
gk@gkomunikazioa.eus
ADMINISTRAZIOA: Gixane Andueza Goikoetxea • admin@guaixe.eus
LEGE GORDAILUA: NA-633/1995
TIRADA: 3.200

BAZKIDEAK

astekoa

Aingeru Mikeo

Etorkizuna eraikitzeko aroa 

Zuzenketa 

Irurtzungo Udalak Tokiko Azpie-
gitura Planera aurkeztutako di-
ru-laguntza eskaeren artean kul-
tur etxeko eta musika eskolako
leihoak aldaketa proiektua dago,
baina ez udaletxekoak. 



5Guaixe • 2017ko marsuaren 31a

sakanerria >>
www.guaixe.eus-eko inkesta:

Parte-hartze aurrekontuak 
beharrezkoak dira?

Bai......................................................17 (%89,47)
Ez..........................................................0 (%0,00)
Ez dakit.............................................. 2 (%10,53)

SAKANA

Sakanako Sozioekonomia
Behatokiak, besteak beste, langileen
trebakuntza, argindar horniduraren
hobekuntza, turismo sektorearen
profesionalizazioa, tokiko jakien
sustapena eta Sakana marka
indartzea bulkatuko dute

Sakanako Plan Estrategikoaren
(SPE) martxa zein den eta egoki-
tzapenak egin behar diren azter-
tu zuten joan den ostegunean.
Hausnarketarako eta ebaluaziora-
ko tartea izan zen. Horretarako
elkartu ziren Sakanako Sozioeko-
nomia Behatokia (SBB) osatzen

duten erakundeetako ordezkariak:
udal eta mankomunitateetako
ordezkariak, alderdiak, sindika-
tuak, enpresak, gizarte zerbitzuak,
Nafar Lan sare eta beste eragile-
ak ere. Guztien artean SPEren
joan den urteko ekintzak eta lan
ildoak aztertu eta egokitu behar
izanez gero, horren proposamena
egin zuten. 

Ainara Aiestaran, Sakanako
Mankomunitateko lehendakarior-
deak, parte-hartzaileei ongietorria
egiterakoa “oso positiboki” balora-

tu zuen eragile guztiek orain arte
egindako lana. “Lanpostu iraunko-
rrak sustatzeko baldintzak sortze-
ko elkarlana nahitaezko tresna”
dela aldarrikatu zuen. Horren ondo-
ren, SPE aurrera ateratzeko hain-
bat eragilek, txandaka, joan den
urtean zein lan egin zituzten erre-
pasatu zuten. Sakanako Garapen
Agentzia, Cederna-Garalur, Saka-
nako Enpresarien Elkartea, Saka-
nako Dendarien Elkartea, Bidela-
gun turismo elkartea, Belardi ekoiz-
leen elkartea, Lanbide Heziketako

institutua eta Nafar Lansare. 
Guztiek ere joan den urtean

egindako lanaren balorazio “ona”
egin zuten eta hasitako lan ildo-
ei segida ematea proposatu zuten.
Talde dinamiken bidez balorazio-
an sakondu eta etorkizuneko
lehentasunezko erronkak identi-

fikatu zituzten. Baina bestelako
beharrak ere identifikatu zituz-
ten: eragileen arteko eta sektore-
en arteko koordinazioan sakon-
tzea ikuspegi zabalagoak osatu
eta sinergiak errazteko, bai eta
aurrerabiderako prestakuntza-
ren garrantzia ere. 

Aurreko bilera batean plan estrategikoa diseinatzen.

Zuzenean
Beleixe Irratiak (FM 107,3 edo
www.guaixe.eus) zuzenean
emanen du Korrikaren pasa
apirilaren 8an eta 9an. Iruñeko
helmugaratzea ere entzuteko
aukera izanen da Sakanako irra-
ti euskaldunaren bidez. Bestal-
de, atzoko Korrika hasiera
www.guaixe.eus bidez eman
zen moduan, emanen da aka-
bera ere.

Irurtzunera 3:20ean iritsiko da eta
Etxeberrira 3:26an. Ondoren
Zuarrarraten gora abiatuko da
lekukoa eta euskararen aldeko
korrikalariak

Bi urtean behin, hutsik egin gabe,
hemen da berriro Korrika; euska-
raren aldeko gure errelebo-laster-
keta. Korrikalariei emozioak bor-
bor jartzen dizkiena eta lasterka
egiten ez dutenak ere hunkitzen
dituen lasterketa. AEK-k antola-
tutako euskararen aldeko mobili-
zazio erraldoiak aurten BatZuk
leloa du; bat eta zuk uztartzen
dituen hitz-jolasa da. Euskaratik
urrun dauden pertsonei gertura-
tzeko gonbidapena, azken finean:

bat egitera; zuk egitera, euskaraz. 
“BatZukleloarekin partekatu

nahi dugu euskara, euskal kultu-
ra, gure mundu hori, euskalduna
ez den pertsonarekin” esan du
Asier Amondok, Korrikaren
zuzendariak. Mertxe Mugikak,
AEK-ko koordinatzaile nagusiak,
hiztun guztiendako “aukera ber-
dintasuna” eskatu du, “eremu guz-
tietan”. Eta argitu du euskararen
alde egitea ez dela beste inoren kon-
tra egitea. “Hizkuntza baten alde
egitea guztien alde egitea da. Kul-
tura unibertsalaren alde egitea”. 

Ibilbidearen %41,34 egina due-
nean sartuko da Korrika Sakana-

ra. Latasa aldetik Irurtzunera jo,
handik Etxeberri aldera eta Zua-
rrarratetik Lekunberrirantz alde
eginen du Korrikak. Km gutxi

batzuk izanen dira ibarrean, irur-
tzundarrek eta arakildarrek korri-
ka eginen dituztenak. Sakandar
gehienak apirilaren 8tik 9rako,

larunbatetik iganderako gauera
zain egonen dira, 22:00etatik
3:00etara euskararen aldeko leku-
koa eskuz esku ibiliko delako Saka-
nan barna.

»

Plan Estrategikoko aurtengo lehentasunezko
erronkak zehaztuta

Korrikako aurreneko pasa,
astearte goizaldean 

Korrikak 2.535 km eginen ditu 11 egunetan, 235,5 ordutan. 

Lehentasunezko erronkak
Industria
· Enpresa berriak eta giza kapitala
erakarri. 
· Ibarreko beharrei egokitutako pres-
takuntza eskaintza sustatu: enpre-
sa, udal, zerbitzu…Mekanizatuan
prestakuntza duala sustatu.
· Langileen kualifikazioa. Etorkizu-
neko egoera berritara moldatzeko,
bizitzan zeharreko ikasketa jarrai-
tuaren garrantzia zabaldu.

Elikadura
· Tokiko produktua kontuan izan-
go duen jangelen inguruko lan-
keta sustatu. 
· Laborari gazteen sortzea sus-
tatzeko lurrera irisgarritasuna
erraztu.

Turismoa
· Baliabide turistikoen mapa eta
sektorearen profesionalizazioa. 

Energia
· Industria-enpresen argindar
hornidura hobetu. 

Orokorra
· Sakana markari indarra    eman.
· Inguruko eskualdeekin komu-
nikazioa eta harremana sakon-
du, duguna ezagutzera eman
eta Sakana marka ezagutzera
eman.

Urritzola»Altsasu»

Irurtzun»

Arakil / Irurtzun»

Altsasu»

Lakuntza»

Altsasu»

Irurtzun»

Argiteria aldatzeko
laguntzen zain 
Urritzolako Kontzejuak aurten 5.521
euroko aurrekontua du. Haren diru
zati handiena argiteria publikoko
argindarra eta ura ordaintzen joa-
nen da. Argindar kontsumoa murriz-
teko argiteria publikoko aurreztu-
ko duen beste sistema bategatik alda-
tu nahi dituzte kaleko argiak, led-a
edo. Nafarroako Gobernuaren Toki-
ko Azpiegitura Planera diru-lagun-
tza eskaera aurkeztu dute eta eran-
tzunaren zain daude. Bestalde,
gobernuak erabaki askeko funtse-
tik 20.545 euro emanen dizkio Urri-
tzolako Kontzejuari 2019an. Dirua
zertara bideratuko den aztertzen ari
dira herrian. 

Udalak aisialdiko
begirale lan poltsa
sortuko du

Haur eta gazte aisialdian aritu nahi
luketenekin aisialdi begirale lan pol-
tsa osatu nahi du Altsasuko Udalak.
Interesatuek honako baldintzak
bete behar dituzte: eskola gradua-
tua edo baliokidea izatea, kontra-
tuaren hasieran 18 urte beteta iza-
tea, EGa titulua edo baliokidea (bes-
tela, euskara proba gainditzea),
sexu-delituen ziurtagiria eta Nafa-
rroako Enplegu Zerbitzuan izena
emanda egotea apirilaren 27a bai-
no lehen. Egun horretako 14:00etan
ixten da curriculumak udaletxean
aurkezteko epea. Bete beharreko
lanpostuarekin harremana duten
bestelako merezimenduak ere balo-
ratuko ditu  epaimahaiak. 

Korrikako lekukoa
eraman nahi duzu?
Altsasuko Dendarien Elkarteko (ADE)
buru Elena Aldasoro Galanek jaki-
narazi digunez, “aurki Korrika gure
kaleetatik pasako da eta gu bertan
parte hartzeko asmoa dugu. Horre-
tarako, km bat erosi dugu”. Baina
ADEkoek erabaki dute lekukoa haiek
eraman beharrean haien dendeta-
ko bezeroren batek eramatea. Horre-
gatik, zozketa eginen dute. ADEren
Korrikako km-ko lekukoa eraman
nahi dutenek elkarteko dendetan
zozketan nola parte hartu galdetu
behar dute. 

Euskararen isobarez
hizketan
Astelehenean, 19:30ean, Irurtzungo
Iratxo elkartean

Euskaraz hitz egitera elkartu. Eta
hitz egiteko aitzakia edozein testu
motak, ikus-entzunezkok edo inte-
reseko gairen batek ematen du. Asmo
horrekin elkartzen dira Astelehen
Zoriontsuak ekimeneko kideak.
Hilean behingo hitzordua da eta
hurrengoa heldu den astelehene-
an izanen da. Pako Aristiren  Eus-
kararen isobarak liburuaren aurre-
neko ehun orrien inguruan hizke-
tatu ziren aurreko saioan.
Iragarritakoan, berriz, 10. orritik libu-
ru akabera arteko zatia izanen dute
hizketagai. Bestelako astelehenak
nahi dituenak, ekimenean parte
hartzera gonbidatuta dago. 

Larrazpi eguna
Apirilaren 1ean, larunbatean,
11:30etik aurrera 

Irurtzungo gazte elkarteak, Larraz-
pik, bere eguna ospatuko du bihar.
Eguerdi aldera hasiko dira antola-
tutako ekitaldiak eta kontzertuekin
ordu txikietaraino luzatuko dira.
Hasteko, 11:30ean, haurrendako
jolasak izanen dira Barazki gunen.
13:00etarako elkartean bertan ber-
muta iragarria dute. Ordu erdi gero-
ago, egoitzan bertan, mahaira ese-
riko dira, bazkaltzera. Platerak gar-
bitu ondoren, mus eta partxis
txapelketen txanda iritsiko da,
15:30ean. Haiek despedituta,
19:00etan, gurdi-poteoari ekinen
diote Larrazpitik. Eguna despeditze-
ko 21:15etik aurrera RPG7 (Valle-
cas), Skabidean (Iruñea), El Sonido
de la Metralla (Iruñea), Urban Viet-
kong (Italia) eta Txep (Irurtzun) tal-
deen kontzertuak eta Jo ta Txo(Iru-
ñea) disko jartzailea izanen da.

Grezian dauden errefuxiatuak
laguntzen dituen Help-Na taldeari
bideratuko zaio igandean
10:00etatik 14:00etara bigarren
eskuko azokan bilduko dena

Makina bat herrialdeetako egi-
tasmoak lagundu ditu, dagoeneko,
Irurtzungo Itxipuru taldeak. Igan-
deko bigarren eskuko azokarekin
biltzen duena eta hurrengo larun-
batean, apirilaren 8an Iratxon
egingo den afariarekin jasotakoa
Grezian dauden errefuxiatuak
laguntzera bideratuko du Irur-
tzungo taldeak, bildutakoa Help-
Na kolektiboari bideratuko baitio.
Help-Na Larrialdi Humanitario-
etarako Nafarroako Suhiltzaile
taldea da. 

Aste honetan irurtzundarrek
eta sakandarrek euren etxeetan
egoera onean, baina erabili gabe
zituzten makina bat gauza eman
dizkiete Itxipuru taldekoei: arro-
pak, diskoak, jostailuak, etxetres-
nak, liburuak, CDak, platerak,
ontziteria… eta, hain zuzen ere,
jasotako hori guztia prezio mer-
keetan salgai jarriko du igandean
Itxipuruk, goizeko 10:00etatik
14:00etara Irurtzungo plazan anto-
latuko duen bigarren eskuko azo-
kan. Horrela, Help-Na kolektibo-
arendako diru bilketa egiteaz gain,
bigarren bizi bat emango zaie
oraindik baliagarriak eta egoera
onean dauden produktuei. 

Bigarren eskuko azokarekin
batera, taberna txikia eta hau-
rrendako ludoteka zerbitzua pres-
tatuko ditu Itxipuruk. Eta Help-
Na Larrialdi Humanitarioetarako
Nafarroako Suhiltzaile taldeak,
kontzientziazio kanpaina buru-
tzeaz aparte,  musika, magia eta
beste antolatuko ditu. 

Apirilaren 8an, afaria eta do-

kumentala
Hurrengo larunbatean, apirila-
ren 8an, Itxipuruk afaria antola-
tuko du Iratxo elkartean. Aurre-
tik dokumental bat ikusteko auke-
ra izango da eta Gre ziako
kanpamenduetan egon diren bi
pertsonek azalpenak emango
dituzte. Lortutakoa , Help-Na tal-
dearendako izango da. 

Zer da Help-Na?
2016an Nafarroako hiru suhiltzai-
lek Greziako iparraldera jo zuten,
Idomenira, bertatik iristen ziren
albiste tragikoak bulkatuta. Izan
ere, milaka errefuxiatu pilatzen
ziren bertan, euren jaioterrietako
gertakari lazgarrietatik ihesi. Eta
hor sortu zen Help-Na, Larrialdi
Humanitarioetarako Nafarroako
Suhiltzaile taldea.

Kolektibo honetan suhiltzaile-
ek eta boluntarioek hartzen dute
parte, eta helburua gerratik ihe-
si doazen errefuxiatuen bizi bal-
dintzak hobetzea da. Sortu zene-
tik, errotazio bidez, 50 pertsona
inguru egon izan dira Grezian, Ido-
menitik Tesalonicara bitartean
dauden hainbat errefuxiatu gune-

etan, makina bat lan eginez: erre-
fuxiatuei egurra, frutak, barazkiak
eta elikagaiak banatu, prebentzio-
rako kanpamenduetan itzal gune-
ak eta extintoreak kokatu… Hone-
kin batera, informazio eta sentsi-
bilizazio kanpainak egin dituzte,
errefuxiatuekin Grezian eta bes-
te hainbat tokitan gertatzen dena
salatzeko. Boluntarioek dohainik
egiten dute lan eta eurek ordain-
tzen dute bidaia eta egonaldia. 

Egun, errefuxiatuak laguntze-
ko hainbat proiektu garatzen eta
zehazten ari da Help-Na. Beharrak
handiak dira. Itxipurutik adiera-
zi dutenez, Help-Na kolektiboak
proiektu horiek zehazten dituene-
an, proiektu jakin horien berri
emango diete eta ekimen bakoitzak
eskatzen duen aurrekontu zeha-
tzaren berri. Eta orduan egingo du
diru ekarpena Itxipuruk. “Horre-
la lan egiten du kolektiboak.
Proiektu zehatzak lotu ondoren,
behar duten aurrekontuaren berri
ematen dute. Gainera, jasotako
dirua non erabiltzen den dokumen-
tatzen dute, emandako dirua argi
eta garbi non erabili duten erakus-
teko” gaineratu dute Itxipurutik. 

Aurreko ediziotan irurtzundarrek azokan parte hartzen.

Altsasuko Udalak Herri-lurretako
aprobetxamenduak arautzen
dituen ordenantza aldatzea eraba-
ki zuen atzo. Udalak onartutako
aldaketarekin herri-lurretan erla-
tegiak nola jarri arautu du. Aldi
berean, herri-lurretan erlategien
aprobetxamendua arautzeko zer-
ga-ordenantza onartu du ere. Bes-
tetik, Altsasuko Udalak herri-
lurretan libre zeuden partzelak
nori eman adostu zuen atzo. Erre-
klamazioak aurkezteko 30 egun
izanen dira.

Joan den urtean hasitako berri-
kuntza lanek jarraituko dute Zelan-
di eskola publikoan, bere komune-
tan hain zuzen. Beheko solairuko-
ak berritu ondoren, aurten goiko
solairukoen txanda izanen da. Uda-
lak 50.660 euroko inbertsioa eginen

du, baina erdia Hezkuntza Depar-
tamentuaren diru-laguntza bate-
kin pagatuko du. 1977ko eraikina
da eskola eta komunak ez direla
sekula berritu argitu du Javier Ollo
Martinez alkateak. Azkenik, Picas-

soren Guernicakoadroa Gernika-
ra eramateko mozioa onartu zuen
udalak Geroa Bairen, EH Bilduren
eta Goazen Altsasuren aldeko boto-
ekin, UPNren abstentzioarekin eta
PSNren kontrako botoarekin. 

Altsasuko irudi panoramikoa.

Herri-lurretan erlategiak jartzeko aukera
izanen da

Itxipuruk Greziako
errefuxiatuendako diru bilketa
egingo du

Udalak garbiketa
lanpostua oposizio-
lehiaketa bidez
beteko du

Lakuntzako Udalak garbiketako lan-
postu bat oposizio-lehiaketa bidez
betetzeko deialdia egin du. Kontra-
tatutako pertsonak Luis Fuentes
eskola publikoa garbitzen ariko da
lanean. Haren lanaldia zerbitzuaren
beharretara egokituko da, baina,
printzipioz, 6 ordukoa izanen da. Lan-
egutegiak eskolak ikasturte bakoi-
tzerako onartzen duenarekin bat egi-
nen du. E mailako soldata jasoko du
langileak. Lanpostuan interesa dute-
nek euren eskabideak udaletxean
aurkeztu ditzakete, bihartik hasita
30 egunetan.

Altsasu»

»

Altsasuko auzipetuen gurasoek
euren eskaerak berretsi dituzte:
gertaerak ez dira terrorismoa, auzia
Nafarroara itzul dadila, neurria eta
zentzumena jar daitezela eta preso
dauden hiru gazteak askatu
ditzatela. Horregatik, orain arteko
bidean segitzeko deia egin dute

Nafarroako Auzitegiak ostiralean
emandako epaiaren ondoren, ferie-
tako gertaerengatik auzipetuta-
koen gurasoek prentsaurrekoa
egin zuten asteartean. Auzitegiak
“egitateen balorazio juridikoa egin
eta eta ondorioztatu zuen ezin dela
terrorismo delitutzat hartu, ezta
zantzuz ere”. Hala ere, gurasoek
uste dute “oraindik ahalegin han-
dia egin behar dugula auzi hone-
tan zeresana duten entitateen, era-
gileen eta gizartearen baitan
zuhurtzia, zentzumena eta neurria
sendotzeko”. Jakinik auzia Nafa-
rroara ekartzeko azken hitza
Espainiako Auzitegi Gorenak due-
la “dei egiten dugu orain arte egin
dugun kontzientziatze, sentsibili-
zazio eta Justiziaren aldarrikape-
naren bidean jarraitzeko.

Auto honek gure auzira espe-
rantza itzultzeko aukera ireki digu,

baita giltzapean dauden gure seme-
en askatasuna eskatzeko abagunea
ere”.

Ferietako liskarragatik auzi-
petutakoen gurasoek, berriro ere,
euren nahiak zerrendatu dituz-
te: “Nafarroako Auzitegian egin
dadila instrukzioa, egitateak
aztertu eta argi daitezela, ustez-
ko errugabetasuna, defentsa
eskubidea eta bidezko epaiketa
errespeta daitezela, espetxetik
lehenbailehen atera daitezela,
zenbait hedabidek ez ditzatela
gehiago zikindu, haien irudiak,
bizitza pribatuko kontuak eta
datu pertsonalak erakutsiz lotsa-
rik gabe eta zitalki”.

Zigor Kodea 
Ostiraleko epaiaren ondoren, 573.
artikuluan deskribatzen den defi-
nizioaren arabera “interpretazio
zabalgarria” egin dela iradoki-
tzen die gurasoei. Foruzaingoaren
eta Guardia Zibilaren txostenetan
oinarritzen den epaia “hainbat
erakundek eta adituk nabarmen-
du dituzten argudioak” direla azpi-
marratu dute gurasoek. Besteak

beste, Auzitegi Goreneko magis-
tratu emeritu Martin Pallinek
esandakoa gogorarazi dute: “auzi-
peratzea neurriz gainekoa da eta
errealitate sozialetik kanpo dago”
baita “gehiegizko jardunbide judi-
zial bat osatu da, terrorismo deli-
tuaren larritasuna ez dakarten
eraso batzuk izaki”. Guardia Civi-
laren txostenek eta Jorge Fernan-
dez Diaz Barne Ministroak gerta-
era terrorismo ez zirela ere gogo-
rarazi dute.

Gurasoek adierazi duenez,
“gure seme-alabak akusatzea ahal-
bidetzen duen Zigor Kodearen arti-
kuluak, zalantza eragiten duen
definizio bat dauka”. Nazio Batue-
tako Giza Eskubideen kontalariek
esandakoa ere azpimarratu dute:
“idatzia dagoen gisan, lege antite-
rroristak terrorismoa ez diren
jokabideak kriminalizatzea dau-
kala eta adierazpen askatasuna-
ren jarduna neurrigabeki murritz
lezakeela”.

Saiatzen segitu
Gurasoek, atzera ere, “kontu hau
zuhurtziaz, zentzumenez eta arra-

zoiz landu dadila alderdikeriarik
gabe” bideratzeko nahia azaldu
dute. “Nafarroan nahiz Madrilen
saiatu gara sentsibilitate guztie-
tako partaideekin hitz egiten.
Saiatu gara suhartasunik gabe
eta taxuz informazioa luzatzen.
Giza eskubideen errespetua oina-
rri, ezberdinen arteko batasuna
eta sostengua bilatu dugu. Gure
herriko gizartearen batasuna
hartu dugu eredu, bertan sentsi-
bilitate guztietako lagunek beren
sostengua agertu digute eta ger-
tatutakoa terrorismotzat hartu
izana salatu dute”. Esan dutenez
“pozarren” hartu dute 88 diputa-
tuk eta senatarik emandako babe-
sa. “Falta diren sentsibilitateeta-
ko kideek dokumentu honen edu-
kiarekin bat egin dezaten,
agerian zein pribatuki, lanean
jarraituko dugu”.

Euren esker ona azaldu diete
“Altsasuko bizilagun, elkarte, era-
kunde eta mota guztietako eragi-
leek batasuna eta indarra egiten
jakin dutelako eta sekula ahaz-
tuko ez  dugun berotasun ederra
erakutsi digutelako”. Altsasuko

Udalari, Nafarroako Parlamen-
tuari, elkartasuna adierazi duten
70 baino gehiagoko udalei, mani-
festu bana argitaratu dituzten
200 baino gehiagoko justizia arlo-
ko pertsonei eta kultura, kirol eta
unibertsitateetako pertsonei
eskerrak eman dizkiete. Baita
www.altsasugurasoak.com web
gunean dagoen manifestua sina-
tu duten 12.000 pertsonei ere. 

Iruñeko 3. Instrukzio Epaitegiak
beretako eskumena eskatzen badu
bere eta Espainiako Auzitegi
Nazionalaren arteko eskumen-
gatazka izanen da eta Espainiako
Auzitegi Gorenak ebatzi beharko du

Nafarroako Lurralde Auzitegiko
1. salak defentsaren helegitea
aztertu eta erabaki du Iruñeko 3.
Instrukzio Epaitegia Altsasuko
ferietako liskarreko aurreko dili-
gentziak instruitzeko. Salak dio
Iruñeko epaitegiak atzera bota
behar duela Espainiako Audien-
tzia Nazionalaren diligentzien
eskaera. Hau da, liskarraren ins-
trukzioa Iruñean egin beharko
litzatekeela eta ez Madrilen. Auzi-
tegien arteko gatazka dagoenez,

Espainiako Auzitegi Gorenak eba-
tzi beharko du, jakinarazten da
ostiraleko epaian. 

Erabakia hartzerakoan Nafa-
rroako Lurralde Auzitegiko 1.
salak dio gertaeretan Zigor Kode-
ko 573 artikuluan jasotzen den
terrorismo deliturik ez dutela
ikusten. “Halakorik balego, Iruñe-
ko auzitegiaren konpetentzia fal-
ta ekarriko luke”. Salak emanda-
ko epaian jaso denez, ferietako lis-
karrean “ez dago delitu larririk”
(5urtetik gorako espetxe zigorra).
Osotasun fisikoaren kontrako deli-
tua baino lesio delitua litzatekee-
la dio ere (5 urtetik beherako espe-
txe zigorra). 

Salaren epaian jasotzen denez,
“nabaria da printzipioz gertaera
kasual baten aurrean gaudela;
nabarmena bere jatorria ustezko
erasotzaileek Guardia Civilaren
agenteak ezagutzean sortu zena.
Egia da ere Ospa mugimendua
badela eta auzipetuetakoren bat
kidea dela. Agenteen osotasun fisi-
koari eragin zion gertaerak ordea
ez du zerikusirik konstituzio orde-
na iraultzearekin, ezabatzearekin
edo larriki ezegonkortzearekin;
edo botere publikoak zerbait egi-
tera behartzea edo populazioan edo
bere zati batean terrore egoera sor-
tzea”. 

Guardia Civilaren txostenari

aipamena eginez han Zigor Kode-
ko 510 artikulua aipatzen zela
gogorarazi du salak, funtsezko
eskubideen eta askatasun publi-
koen kontrako delitua. “Hasiera-
ko ikerketan ez da 573 artikuluan
jasotzen diren helburu larrien

konstataziorik”. Salako epaileek
diote Ospa mugimendua eta Alde
Hemendik kanpaina egonda ere
lastailaren 15eko gertakariak “hel-
buru hori lortzeko akto jakin bat
direla esateko nahikoa zantzurik
”ez dagoela”.

Altsasukoen helegitea onartuta

“Autoak geure eskarietan sendotzen gaitu,
indarra eta itxaropena ematen digu”

»

Sakanako Sortuk
batzarra deitu du 
Ostegunean, 18:30ean, Altsasuko
Iortia kultur gunean 

Alderdiaren birfundazioa despedi-
tu zuen Sortuk ilbeltzean. Nazio kon-
tseilua eta Nafarroako kontseiluak
barne hauteskunde bidez hautatu
zituzten eta orain Sakanako mili-
tanteek ibarrari dagokion hausnar-
keta eginen dute. Osteguneko batza-
rrean hurrengo hilabeteetan jorra-
tuko dituzten ildoak eta datorren
kurtso hasierarako epe ertain-luze-
rako lan ildoak finkatuko dituzte.
Sakanan Sortuk izanen duen anto-
laketa eredua ere aztergai izanen
da. Ibarreko prozesua despeditu
ondoren, antzeko prozesua eginen
dute herriz herri, tokiko kontseiluak
eratuz eta alderdikideen, Sortzaile-
en, batzarrak deituz. Kreditatutako
217 sortzaile daude Sakanan bai-
na kreditatu ez eta Sorturen egitas-
mo eta ideologia-oinarriekin ados
daudenak parte hartzeko aukera iza-
nen dute. 
Bestalde, Nafarroako Sortuk zuzen-
daritza aukeratu zuen larunbatean.
Eskualde guztiak ordezkatuta dau-
de hartan eta Sakanakoa Unai Raz-
kin irurtzundarra izanen da. 

Extremera Nafarroa-
ko PPren zuzendari-
tzan 

Nafarroako PPko kideek Ana Bel-
tran Villalba aukeratu zuten presi-
dente larunbatean egindako kon-
gresuan. Batzarrean popularrek ere
herrialdeko zuzendaritzako kideak
aukeratu zituzten ere. Adostua zego-
en moduan PPk Etxarri Aranatzen
duen zinegotzietako bat Juan Anto-
nio Extremera Apestegia komite exe-
kutiboko kide izanen da. 

Adierazpen bat publiko egin dute
eta hura babesteko sinadura bilketa
abiatu dute. Udaletxean,
liburutegian, Kaxetan, Xapateron,
Leku Onan eta Derryn sinatu
daiteke. 

Josu Zabala Salegi, Basajaun, hilik
zela 20 urte bete ziren igandean.
Makina bat datuk gezurtatu egi-
ten zuten buru-hilketaren bertsio
ofiziala. Heriotzaren egiaren bila
familia eta lagunak Europako Giza
Eskubideen Auzitegiraino irisi
ziren, emaitzarik gabe. Bi hamar-
kada eta gero etxarriarrek bene-
tan gertatu zena jakin nahi dute-
la aldarrikatu zuten, larunbatean,
ekitaldi batean. 

Eneka Maiz Ulaiar alkateak
irakurritako adierazpenean jaso-
tzen denez, “Zabala Euskal
Herrian oraindik konpontzeke
dagoen gatazka politikoaren ondo-

rioz hil zen. Bere heriotza arrazoi
politikoengatik erabilitako bio-
lentziak eragin zuten”. Jasotako
datuek “buru-hilketaren hipotesia
baztertzera eramaten dutela” gai-
neratu zuen. 

Horregatik, egia jakin nahi
dutela aldarrikatu zuen. “Zabala-
ren heriotza nola gertatu zen jakin
nahi dugu; bere heriotzaren atze-
an egon daitezkeen erantzukizun
guztiak argitzea nahi dugu. Bera-

ri gertatutakoa berriro inoiz, inon
eta inori ez gertatzea nahi dugu-
lako”. Gaineratuz, “hainbeste nahi
eta behar ditugun bakea eta elkar-
bizitza iraganaren inguruko egian,
erreparazioan eta ez errepikatze-
ko bermean oinarritzea ezinbes-
tekoa dela pentsatzen dugulako”. 

Eskaera batekin bukatu zuten:
“Euskal Herrian pairatu dugun
gatazka politiko eta armatuaren
konponbidean ardura duten eragi-
le eta instituzio guztiei, bereziki
Nafarroako Parlamentuari eta
Gobernuari eskatzen diegu Zaba-
la gatazka politiko honen ondorioz
hildako pertsona dela aitortzea,
aitortza horretatik eratortzen diren
efektu guztietarako”. Aldi berean,
euren baliabide guztiak Zabalaren
heriotzaren egia osoa azalarazteko
erabiltzea eskatu dute. 

Ekitaldiaren une bat, herritarrek Josuren aurpegia puzzle batekin osatzen.

Zabala, egia eta erreparazioa, berriro ez gertatzeko

2015eko txupinazoan erakutsitako
banderolengatik aurretik emandako
epaia bertan behera utzi du epaitegi
nagusiagoak

Nafarroako Justizia Auzitegi Gore-
neko Administrazio-Auzien Salak
onartu egin du estatuaren aboka-
tuak aurkeztutako apelazio-hele-
gitea. Administrazio Auzien Iru-
ñeko 1. Epaitegiak Etxarri Aranaz-
ko Udalaren alde egin zuen eta epai
hura indarrik gabe gelditu da.
Aurreneko demanda estatuaren
abokatuak aurkeztu zuen Etxarri
Aranazko festen hasieran preso eta
iheslarien etxeratzea eskatzen
zuen pankarta bat ustez udaletxe-
an jartzeagatik. 

Epaiak onartzen du estatuko
abokatuaren aurreneko deman-
daren erredakzioa ez dela onena,
gaineratuz epaileak zer salatu
nahi zuen zehazteko eskatu behar-
ko liokeela. Hala ere, Guardia Civi-
lak aurkeztutako txostena ontzat
jo du eta horretan oinarritzen da
helegitea onartzeko. Euskal pre-
soen eta iheslarien etxeratzea eska-
era zuten pankartak kokatu zire-
la dio. Halako kartelak fatxada
nagusian jartzean “orokorra ez
den kausa jakin bati atxikimen-
dua eta babesa ematea da, Admi-
nistrazio Publikoen objektibitate
eta neutraltasun printzipioa urra-

tzen du”. Horregatik, epaiak dio
ezin dela adierazpen askatasuna
alegatu. Etxarri Aranazko Udala
aztertzen ari da Nafarroako Jus-
tizia Epaitegi Gorenean helegitea
aurkezteko aukera. 30 egun ditu
horretarako. 

Adierazpena
Etxarri Aranazko Udaletik adie-
razi dutenez, estatuko abokatua-
ren apelazio-helegitea “juridiko-
ki onartezina zen, auzitegiak
demostratutzat eman baitzuen
2015eko txupinazoan ez zegoela
udaletxeko fatxadan “Preso eta
iheslariak etxera” leloa eta preso-
en argazkiak zituen pankartarik”.

Guardia Civilaren txostenak berak
horixe bera jasotzen zuela gazti-
gatu dute. Udaletik gogorarazi
denez, aipatzen den pankarta kale
batean zegoen, ez udaletxean.
“Jarrita ez zegoela demostratze-
ak salaketa funtsik gabe utzi zuen. 

Estatuko abokatuak esandako-
aren kontra, Etxarri Aranazko
Udalak gezurtatu egin du txupi-
nazo egunean “ETA talde terroris-
taren aldeko” kartelak zeudenik.
“Akusazio horrek ez du zerikusi-
rik jatorrizko salaketaren edukia-
rekin eta pankartarekin. Beraz,
apelazioak ez du inolako arrazoi-
bide juridikorik, eta estatuko abo-
katuaren aldetik esku-hartze edo

injerentzia politiko larritzat har-
tzen dugu hori”. Udaletik gogora-
razi dute txupinazo garaian uda-
letxeko balkoian eta kalean “hain-
bat herritarrek eskuartean euskal
presoak hurbiltzearen aldeko iku-
rrak zituzten. Ukaezina da herri-
tarrek eskubide osoa dutela euren
adierazpen-askatasun eskubidea
libreki erabiltzeko, eta nahi dute-
na aldarrikatzeko”. 

Nafarroako Parlamentuak dis-
pertsioaren kontrako erakunde-
adierazpena gehiengo osoz onar-
tu zuela  gogorarazi dute udaletik;
“dispertsioaren kontrako aldarri-
kapena giza-eskubideei lotutako
eskaera da. Eskaera zilegia, lega-
la eta baketsua”. Udalekoendako
apelazioak botere bereizketa fal-
taren erakusle da, “interes politi-
ko zehatz batzuei erantzuten die-
la epaiak, etxarriarrok eta, oro har,
nafarrok bakearen, elkarbizitza-
ren eta askatasunaren alde hartua
dugun bidean trabak jartzeko”. 

PPk Etxarri Aranatzen duen
zinegotzia, Juan Antonio Extreme-
ra Apestegiak, esan du “udaletxe-
tan berriro ETAko presoen alde-
ko kartelak ez jartzeko popularrik
zaindari” izanen direla. Gertaerak
izan zirenean salatu zituela ere
gogorarazi du. 

Olatzagutia»

Galdeketako galdera
erabakitzeko
batzarrerako deia  
Gaur, 19:00etan, kultur etxean

Igandean lakuntzarrak izan ziren.
Atzo altsasuarrak. Eta olaztiarrak,
gaur. Gure Esku Dagok herriko errol-
daren laurdena (333 sinadura) lor-
tu ditu eta erabakitze eskubidea prak-
tikan jarriko du garagarrilaren 18an.
Lurraldetasunari buruzko galdeke-
ta eginen da egun horretan. Baina
galdeketa egiteko galdera behar da
eta hori ere olaztiarren ekarpen eta
adostasunarekin lotu nahi du Gure
Esku Dagok. Horregatik, gaurko
batzarrean parte hartzeko gonbi-
dapena luzatu dio herri guztiari. 

Tren istripuaren 20.
urteurrena, gaur
Igandean meza elizkizuna
(12:30ean) eta lore eskaintza
antolatu dituzte

Gaur, 19:43an, 20 urte beteko dira
Bartzelona eta Hendaia lotzen zuen
Miguel de Unamuno intercity tre-
na Uharte Arakilen bidetik atera zela.
Aste Santu akabera hartako ezbe-

harrak 18 hildako eta 10 zauritu utzi
zituen, haietako 5 larri. Hildakoe-
tako bat emakume altsasuar bat zen.
Hildakoak gogorarazteko igandean
elizkizuna izanen da, 12:30ean, eta
ondoren, ezbeharraren tokian dago-
en oroigarrian lore eskaintza egi-
nen da. Erreskate lanetan laguntza
eman zuten lehenak uhartearrak izan
ziren, etxean jaso edo ospitalera era-
man zituzten. 

Protesta kartela udaletxean, adierazpen askatasun falta salatzeko.

»

Txupinazoko presoen eta iheslarien etxeratze
eskaeran, epaia epaiaren kontra 

Uharte Arakil»

Amatasun
transnazionala
ezagutzeko 
Asteazkenean, 19:00etan, Iortia
kultur gunean 

Milaka emakumezko Europara baka-
rrik etorri dira, sorterrian seme-ala-
bak utzita. Distantzia handira bizi
dira amak eta txikiak. Amatasun
transnazionala bizi dute. Hemen

egindako lanarekin haien familien
ongizatearen arduradun bakar eta
nagusi bihurtzen dira emakumezko
horiek .Horrekin batera, jatorrizko
herrialdeetan geratzen diren seme-
alabei eta haiek zaintzen dituzten
emakuemezkoen errealitatea En
tránsito dokumentalean jaso du
Oskar Tejedor zuzendari gipuzkoa-
rrak. Europan bakarrik dauden mila-
ka amen egoeraren isla. 

Altsasu»

SAKANA

Larunbatean, 11:00etatik aurrera,
Lakuntzan

Lakuntzako Luis Fuentes eskola-
ko guraso elkarteak, zuzendaritzak
eta udalak biharko guztia prest
dute. Izan ere, Lakuntzak bigarre-
nez Sakana herri eskolekin Sortzen
festa hartuko baitu. Ospakizunak
Hazi eta hezi, euskaraz bizileloa du.
Zazpigarren edizioak, aurrekoak
bezala, hiru helburu ditu: Sakanan
sare publikoan euskal hezkuntza
eskaintzen duten ikastetxeak eza-
gutzera eman; ibarreko herri esko-
len hezkuntza komunitateen arte-
ko harremana sustatzea eta estu-
tzea eta, azkenik, eskualde

komunitate gisa, elkartu eta jai
giroan egun polit bat pasatzea.

Aurreko edizioetan bezala, hau-
rrendako tailerrak izanen dira fes-
tako zutabe nagusia. Eskola bakoi-
tzeko guraso elkarteak tailer bana
antolatu dute. Guztiak ere birzikla-
tzea dute ardatza. Bestalde, Lakun-
tzako eskolan joan den urtean gura-

soek sortu zuten kantaren doinu-
ra ospakizuneko parte hartzaile
guztiak dantzan jarri nahi dituzte.
Luis Fuentes ikastetxeko ikasleek
kantuaren koreografia sortu dute
eta beste eskoletara pasa dute. Guz-
tiek flash-mob-a grabatuko dute.
Bazkaltzera 465 bat pertsona elkar-
tuko dira. 

Egitaraua 

11:00etan Birziklatze
tailerrak, ibarreko eskolako
bana. 
12:00etan Harrera
12:30ean Buruhandiak eta
erraldoiak.
13:00etan Postreen eta Jokin
Alegriak egunean margotutako
koadroaren zozketak.
13:30ean Flash-mobaren
grabazioa. 
14:00etan Danborrada,
plazatik frontoira, birziklatze
tailerreko danborrekin.
15:00etatik-17:00etara
Puzgarriak. 
17:00etan Eskolen ikuskizuna
18:00etan Txokolate-jana
18:00etan Dantzaldia
Xaiborrekin. 
19:30ean Zezensuzkoa.

1936eko estatu kolpeko errepre-
sioaren biktima izan ziren 14 per-
tsonen senideak Nafarroako Jau-
regian izan ziren asteartean.
Aranzadi zientzia elkarteak egin-
dako indusketetan 14 pertsona
horien hezurdurak identifikatu
zituen. Horien artean daude Ibe-
roko Zurbaoko hobian zegoen
Victor Martirena Alegria (Uhar-
te Arakil) eta Otsoportilloko leze-
an zeuden Meliton Agirre Lezea
(Olatzagutia), Francisco San
Roman Galbete (Urdiain), Domin-
go San Roman Otxoa eta Francis-
co San Roman Otxoa (Ziordia).
Haien senideek dosier bana jaso
zuten, identifikazio lanetan egin-
dako txostena eta dokumenta-
zioa zuena.  

Indusketak Nafarroako Gober-

nuaren laguntzaz egin ziren.
Herritarrekiko eta Erakundeeki-
ko Harreman kontseilari Ana
Ollok, Bakea, Elkarbizitza eta
Giza Eskubideen zuzendari nagu-
si Alvaro Baraibarrek eta Nafa-
rroako Parlamentuko presiden-
te Ainhoa Aznarezek egin zieten
harrera. Kontseilariak astearte-
koa “zuek maitatutako senideen-
dako, zuendako eta zuen familien-
dako aitortza eta erreparazio”
ekitaldia zela nabarmendu zuen.
Ollok senideei “haien ideiak
defendatzeagatik bidegabeki erai-
lak izan zirenekin gobernuak
duen konpromisoa” berretsi zien.
Gaineratuz, “ahanzturak eta
memoria faltak oroitzapenaren,
aitortzaren eta erreparazioaren
garai berriari txanda eman dio”.

Gobernuaren politika “ahal den
neurrian, egindako bidegabeke-
riagatik biktimak eta haien fami-

liak erreparazioa ematea” dela
azpimarratu zuen. Horregatik,
estatu kolpearen ondoren desa-

gertutakoen bilaketa lehentasu-
nezko lanetako bat dela gainera-
tu zuen. 

Urdiain / Uharte Arakil / Olatzagutia / Ziordia»

Gobernuaren aitortza 1936an eraildako bost sakandarrei

Herri
eskolekin,
festa!

Autobus 
geltokia 

Festa dela eta autobusak Saka-
nako Mankomunitatearen egoi-
tzaren parean geldituko dira
larunbatean. 

Naweco partzuergoko kide dira
Laneko, Industrial Barranquesa eta
Jatorman

Navarra Wind Energy Consortia
(Naweco) energia berriztagarrien
arloko 7 enpresa nafarrek osatu-
tako partzuergoa da, 2012an sor-
tua. Tartean hiru enpresa sakan-
dar daude: Uharte Arakilgo Lane-
ko,  Lakuntzako Industrial
Barranquesa eta Altsasuko Jator-
man. Guztiak aerogeneradore
eolikoen fabrikazioen fase desber-
dinetan aritzen dira eta euren sek-
toreetan oso egonkortuta dau-
den enpresak dira. Bada, Nawe-
co partzuergoak eta Euskal
Herriko Energia Clusterrak
elkarlan hitzarmena sinatu dute,
sektore eolikoan ekimen batera-

tuak egiteko. Helburua interes
komunak, sinergiak eta sortu
daitezkeen proiektu posibleak
identifikatzea da, bi entitateak
osatzen dituzten enpresendako
onuragariak izan daitezen eta
enpresa horiek sektore eolikoan
lehiakorragoak izateko eta nazio-
artean duten posizionamendua
hobetzeko. 

Nafarroako energia berrien
arloko partzuergoak eta Euskal
Herriko Energia Clusterrak bi
erakundeen eta euren enpresen
elkar ezagutza indartzeko ekin-
tzak sustatuko dituzte eta gara-
pen teknologiko, nazioartekotze
eta formazio areatan kooperazio
aukerak aztertuko dituzte, modu
jarraituan. 

Haize Berriak bandak Enrike
Zelaiaren hautagaitza sustatu
bazuen, Iruñeko Gaiteroek, Nafa-
rroako Ateneoaren babesarekin,
Justo Lakuntza Baldaren hauta-
gaitza sustatu du. Irintarra 1944ko
martxoaren 14an jaio zen. Afrika-
ko Misiolariak, Aita Zuriak, kon-
gregazioko kidea da; 1969ko gara-
g arzaroaren 29an apaiztu
zen.1982ra arte bere Afrikako bere
misiolari lana egiteko horrekin
lotura zuzena zuten ikasketekin
uztartu zuen: Arabiar hizkuntzan
eta Ikasketa islamikoetan diploma
(1977) eta lizentziatura (1978) lor-
tu zituen Erromako Arabiar eta
Islam Ikerketen Institutu Pontifi-
kalean. Londongo Unibertsitate-
ko Ekialdeko eta Afrikako Ikerke-
ta Eskolan Afrikar hizkuntza eta
kulturen doktoretza egin zuen

(1990). 
Erromako aipatu institutuan

hainbat ardura izan ditu: aparte-
ko irakaslea (1982-1986), Arabiar
hizkuntza eta Islam Ikerketako
irakasle (1990-), ikasketa burua
(1995-), 2000. urtean errektore izen-

datu zuten eta gaur egun errekto-
re emeritua da. Misiolaria eta ara-
bista, islamaren eta nazio arabia-
rretan mundu mailako aditua da.
37 herrialdeetan ikasi eta ikertu
du. Musulmanen inguruan azken
aita santuari aholku eman die. 

Justo Lakuntza Balda aurkezpen batean.

Uharte Arakil / Lakuntza / Altsasu» Irañeta»

Nawecok eta Euskal Herriko
Energia Clusterrak
hitzarmena sinatu dute

Vianako Printzea Sarirako 
bigarren hautagai sakandarra 

Eskertzak eta eskelak
osteguneko goizeko

11:00ak arte jasotzen
ditugu.

Bidali mezua
eskelak@guaixe.eus-
era edo hots egin 948

564 275 telefonora

1 HIGIEZINAK

2 TEKNOLOGIA

3 LANA/NEGOZIOAK

4 DENETARIK

5 IBILGAILUAK

6 HARREMANAK

7 AISIA/KIROLA

8 FAMILIA/ETXEA

NORBANAKOEN IRAGARKIAK
Webgunean: guaixe.iragarkilaburrak.com-en doan

Astekarian: Saldu/erosi, errentan eman/hartu, 8€ / 3 aste

HARREMANETARAKO
Telefonoa: 948-56 42 75

Posta elektronikoa: iragarki@guaixe.eus

LANA | NEGOZIOAK 

Argitu etxetresna elektrikoak denda
lekualdatzen da. Tel 610 780 226.

LAN ESKAINTZAK 

Uharte Arakilen Garbiñe
Azurmendiren botikarako farmazia-
lari bat behar da jornada osorako.
Kontratu mugagabea. Interesatuek deitu
telefono honetara 675 551 510.

IKASTAROAK 

Fakturak egiten ikasteko. Nola disei-
natu fakturak, zerga-betebeharrak bete-
tzeko ikastaroa antolatu dute Cederna-
Garalurrek eta Nafar Lansarek.
Apirilaren 10ean, astelehenean,
10:00etatik 12:30era, Arbizuko
Utzuganen. Izena ematea 948 567 010
edo sakan.admon@cederna.es

Altsasuko Musika eta Dantza
Eskola. 0-3 urte bitartekoentzat
Musika Tailerra: maiatzaren 8tik 31ra
Altsasuko Musika Eskolan. Musikaren
bitartez, haurren estimulazioa, bai gura-
so eta seme-alaben arteko harremana
lantzeko eta gozatzeko aukera.
Matrikulazio epea martxoaren 20tik api-
rilaren 7ra, eskolako ohiko ordutegian.
45 minutuko 4 saio. Prezioa 25 €.

OHARRAK 

Olaztiko irakurle taldea. Catherin
O’Flynn-en Lo que perdimos liburuaren
inguruan hizketatzera elkartuko dira api-
rilaren 7an, ostiralean, 21:00etan, libu-
rutegian.

Odol-emaileak. Marsua: Irurtzunen,
21ean, 16:45-20:30. Etxarrin, 22an,
17:00-20:30. Etxarrin, 29an, 17:00-
20:30. Apiribila: Olaztin, 25ean, 17:00-

20:30

Konpasio mojen 2. mendeurren
ospakizuna. Mojen Altsasuko ikaste-
txean izan zirenen topaketa antolatu dute
apirilaren 8rako Altsasun. Bazkarira joan
nahi dutenek Mª Carmen Goikoetxeak eta
Juli Alvarezek Laboral Kutxan zabalduta-
ko kontu korrontean 30€ sartu beharko
dituzte, izen-abizenak adieraziz. Argazki
erakusketarako materiala utzi nahi dute-
nek edo ospakizunaz gehiago jakin nahi
dutenek goilan@telefonica.net edo iturri-
txo90@gmail.com e-postetara idatzi edo
679 103 032 telefonora hots egin dezake-
te.

Etxarriko irakurle taldea. Apirilaren
27an, ostegunean, 19:00etan Etxarri
Aranazko liburutegian elkartu eta Joseba
Sarrionandiaren “Lapur banden etika ala
politika” liburuaz  hizketatuko dira.

Autoenplegurako laguntza. Zure lan-

postua sortu nahi baduzu Cederna-
Garalurrek honako laguntza eskaintzen
du: ideia aztertzea, proiektua garatzea,
enpresa sortzea edota martxan dagoen
jarduera sondotzea. Argibide gehiago:
948 56 70 10, sakana@cederna.es edo
sakana.admon@cederna.es

Josefina Arregui klinikako bazkidea
izan nahi baduzu, urtean 12 € edo nahi
duzun kopurua eman dezakezu.
Informazio gehiago amigosjosefinaarre-
guilagunak@gmail.com edo amigosjo-
sefinaarreguilagunak.blogspot.com

Auzolana Josefina Arregui klinikan.
Parte hartu nahi dutenek 948 56 38 50
(klinika) edo 689 03 51 02 (Patxi) tele-
fonoetara hots egin dezatela

GoiEner Iruñean. Landarek utzitako
lekuan, Joaquin Beunza, 9 behea,
Errotxapean, hilabeteko lehenengo eta
hirugarren asteazkenetan, 17:00etatik

19:00etara etor zaitezke informazioa
jasotzera, zalantzak argitzera, ekarpenak
egitera…

Helduen Nafarroako Euskal kantu
Jaialdia. Udazkenean izanen da. Izena
eman nahi duenak nafarroakoeuskalkan-
tu@gmail.com edo

amadominguez@tafallaikastola.org e-
postara diatzi dezake, helduen jaialdira-
ko dela adieraziz.

OPARITUTAKOAK
Setter amaren txakurkumeak oparitzen
ditugu. Tel 659 232 878 (Pello)

Jaiotzak

•  Elhadji Falou Ndao Ndiaye,
martxoaren 22an Irurtzunen.

Ezkontzak

•  Mikel Carrasco Etxarren
eta Jesica Gonzalez Carrillo,
martxoaren 25ean
Irurtzunen.

Heriotzak

•  Luis Tanco Ausejo,,
martxoaren 22an Altsasun.
•  Joaquín Guisado Palomo,
martxoaren 23an Altsasun.
•  Juan José Mendia
Izagirre, martxoaren 25ean
Altsasun.

Informazio hau epaitegietan eta udaletan jasotzen da. Agertu nahi
ez duenak, han jakinarazi dezala.

Ines Purificación 
Marañon Merino

(Nekane Lakuntza Jañez, Iñigo Aritza 
ikastolako langilearen amaginarreba)

Urak dakarrena, urak daroa,
zuk emandakoa gurekin gelditzen da.

Iñigo Aritza ikastolako 
gurasoak, ikasleak eta langileak

Mª Rosario 
Razkin Goñi 

andrea

Agur, ama
agur, amiña.

2017ko martxoaren 28an hil zen 93 urte zituela

Arbizu-Altsasu

Eduardo Olaiz
Urio 

Familia guztiaren partez 
eskerrak eman nahi dizkizuegu
gurekin egon zareten guztiei.

Urdiain

Txarete Ganboa
Garziandia

I. urteurrena

Ta ez galdetu inoiz 
zer galdu genuen

negar egin genuenean
malko haiei esker 
orain itsasoa gara.

Apirilak 2an, igandean, goizeko 11:00etan bere aldeko meza izanen da Lakuntzako elizan.

Zure lagunak
Lakuntzan, 2017ko martxoaren 31n.

Txarete Ganboa
Garziandia

I. urteurrena

Apirila malkoak mila
zu falta zarenetik
gabiltza argi bila.

Itsasoren lagunak
Lakuntza

Luis

Hustu zaren arte eman diguzunagatik, eskerrikasko!
Eguneko bihotz taupada bakoitzean sentitzen zaitugu.

Izarretan, ilargian, naturaren edozein txokotan ere irrifartsu.

Maite zaitugu.

Beti zurekin, ikusi arte.

kirola >>
TXAKURKROSA: 
Zizurkilko txakurkrosean Igor Artieda
etxarriarra eta Luna bere txakurra 20.
postuan sailkatu ziren, beteranoetan lau-

garrenak. Eta jouring+canicros modalita-
tean Igor Lanz satrustegiarra eta Ikatz be-
re txakurra zortzigarrenak sailkatu ziren. 

PilotaAreto futbola

Herri Kirolak

BILTOKI TABERNA
A L T S A S U

Eguneko menuan, kafea
doan. Karta menuan, kopa
doan.

GERTU SAKANA
A L T S A S U

Sukalderako tresnerian
50€ko erosketa egitean
%10eko deskontu-balea
hurrengo erosketarako.

BEA ESTETIKA
I R U R T Z U N

% 10eko deskontua, Gan-
diva produktuetan.

ASENSIO
A L T S A S U

100  €tik gorako eroske-
tetan hurrengo erosketa-
rako 10 €ko balea. (eskain-
tza ez metagarria).

IL PADRINO
A L T S A S U

Eguneko menuan txupitoa
doan.

VALCARCE
O L A Z T I

0´06 €ko deskontua litro-
ko, erregai guzietan.

EDERNE 
ILEAPAINDEGIA

L A K U N T Z A
30 €ko gastuarekin bibo-
tea depilatzea doan. Ilea-
paindegiko zerbitzuekin,
makilaje ukitua doan.

GK
%5eko deskontua argitalpen
eta diseinu zerbitzuetan.

XAGU
A L T S A S U

% 5eko deskontua, 30 €tik
gorako erosketa eginez gero.

www.guaixe.eus-en
zerrenda osoa ikusgai

BAZKIDETZA 50€
948 564 275

Non
erabili

Espainiako Kluben Arteko Ohorezko
Mailako Pilota Txapelketetako
Binakakoa irabazi du Irurtzunek,
Errioxako San Cosmeri irabazi eta
gero

Asteburuan Espainiako Kluben
Arteko Ohorezko Mailako Pilota
Txapelketetako finalak jokatu
ziren Madrilen, Colmenar Viejon.
Eskuz Binakako finalean Irurtzun
kluba Errioxako San Cosme klu-
baren kontra aritu zen. 

Alberto Ongay satrustegiarrak
eta Iosu Bergera arruazuarrak
ordezkatu zuten Irurtzun, eta San
Cosmeko Xabier Urbieta eta Igna-
cio Matute izan zituzten aurkari.
Finala jokoetan erabaki zen. Par-
tida oso estuan, lehen jokoa 10 eta
9 irabazi zuten Ongayk eta Berge-
rak. Bigarren jokoan ere sakan-
darrak gailendu ziren, 10 eta 7, eta

Espainiako Klubetako Ohorezko
Mailako Eskuz Binakako Txapel-
keta irabazi zuen Irurtzunek, meri-
tu handiz. 

Zabaletak Binakakoari agur
Jose Javier Zabaleta atzelari etxa-
rrendarrak eta Danel Elezkano
ordezkatu zuen Erik Jakak ezin
izan zuten aurreko larunbatean
Oinatz Bengoetxearen eta Larun-
beren kontrako partida irabazi (22
eta 17). Irabazten eta aldea atera-
tzen hasi ziren Zabaleta eta Jaka
–11 eta 16–, baina finalerako sail-
katzeko 11 tantoko aldea ezingo
zutela gainditu ikusterakoan,
behera egin zuten. Finala Irriba-
rria eta Rezustak jokatuko dute
Bengoetxearen eta Larunberen
kontra, Bilbon. 

GRAVNI: Nafarroak Bizkaia
menpean hartu zuen
Selekzioen arteko GRAVNI torne-
oan, asteburuan Nafarroak Biz-
kaia izan zuen aurkari. Nafarroa
suertatu zen garaile, modalitate
guztiak kontuan hartuta jokatu
ziren 34 partidetatik 25 irabazi
baitzituen eta 9, aldiz, Bizkaiak. 

Tartean, emakumezkoen pale-
ta gomako partidak Etxarri Ara-
natzen jokatu ziren. Gazteen mai-
lan Ardanazek eta Mendinuetak
(Nafarroa) 30 eta 27 irabazi zieten
Igoiagari eta Diezi (Bizkaia) eta 22
urtez azpikoen mailan Igoari eta
Lasari (Nafarroa) 13 eta 30 iraba-
zi zieten Arrizabalagak eta Villa-
nuevak (Bizkaia). Asteburu hone-
tan Errioxaren kontra ariko da
Nafarroa.

Play-offetarako
sailkatu da Magna
Gurpea 
Magna Gurpea Xotak Santiago Futsa-
li 5 eta 1 irabazi zion asteartean eta
lehen mailako titulua erabakitzeko
play-offetarako sailkapen matema-
tikoa lortu zuen. Eseverri (2), Rafa
Usin (2) eta Araça izan ziren gole-
gileak. 
Movistar Inter da liderra (66 puntu)
eta Magna Gurpea zazpigarrena da
(44 puntu). Bihar, larunbatean Cat-
gas Energia izango du aurkari talde
berdeak, 18:30ean, Santa Coloman.

Dani Saldise Espainiako

selekziora

Espainiako areto
futbol selekzioko
Jose Venancio
Lopez hautatzai-
leak 14 jokalari
konbokatu ditu
apirilaren 7tik
11ra bitartean
Polonian jokatu-
ko den Europako Txapelketarako
Sailkatzeko Torneorako. Tartean dago
Magna Gurpeako Dani Saldise irur-
tzundarra. 21 urte ditu Saldisek eta
jokalari azkarra eta indartsua da. “Oso
pozik nago. Eman didaten aukera
aprobetxatzen saiatuko naiz eta hau-
tatzaileari ni hautatu izanagatik ez
dela okertu erakusten saiatuko naiz”
adierazi du. Saldisek Magnako bere
kide Rafa Usin izango du taldekide
selekzioan. 

XXX. Nafarroako Herri Kirol Jokoen
finala jokatuko da, igandean,
11:00etan, Etxarriko Andra Mari
ikastola berriko pistan

Nafarroako Herri Kirol Federazio-
ak hainbat entitateren laguntza-
rekin antolatutako XXX. Nafarro-
ako Herri Kirol Jokoen irabazle-
ak nortzuk diren igandean
erabakiko da, Etxarri Aranatzen.

Txapelketako final handia, goize-
ko 11:00etan hasiko da, Etxarriko
Andra Mari ikastola berriko pis-
tan. Eguraldi txarra badago, Etxa-
rri Aranazko Euskalerriari pilo-
talekuak hartuko du finala. 

Nafarroako Herri Kirol Joko-
ak martxoaren 5ean hasi ziren,
Ororbian, eta ondoren Betelun,

Altsasun eta Berriozarren jokatu
dira jardunaldiak. Sakanatik,
Andra Mari eta Iñigo Aritza ikas-
toletatik sortutako 15 talde lehia-
tu dira, 10 talde kimuen mailan, 4
haurren mailan eta bakarra kade-
teen mailan. Hauei Baztan, Araitz
Betelu, Igantzi, Betelu, Ibero,
Antsoain eta Berriozar herrieta-
ko taldeak gehitu behar zaizkie. 

Sakanako taldeek lan bikaina
egin dute. Andra Mari ikastolako
taldeak final guztietan ariko dira
eta Iñigo Aritzakoak jokatuko
diren 5 finaletatik hirutan. Zorte-
rik onena opa diegu guztiei. 

Ongayren eta Bergeraren Irurtzun,
txapeldun!

Etxarrik erabakiko du

Alberto Ongay, Irurtzun klubeko Migeltxo Beraza, Iosu Bergera eta Iban Azanza, ordezkoa. utzitakoa

Nafarroako Herri
Kirol Jokoen finalak
Proba konbinatua, kimuak: Andra
Mari 1, Iñigo Aritza 2, Igantzi B
eta Andra Mari 4.
Proba konbinatua, haurrak: Ara-
xes, Iñigo Aritza, Basaburua eta
Andra Mari 2. 
Proba konbinatua, kadeteak:Basa-
burua, Araberi eta Andra Mari 1.
Sokatira, haurrak: Andra Mari 3,
Basaburua, Iñigo Aritza eta Andra
Mari 2.
Sokatira, kadeteak: Basaburua,
Andra Mari 1 eta Araberri.

Judoa

Unai Mendia,
Nafarroako judo
txapeldunordea
Benjaminen mailako Nafarroako
judo txapeldunordea dugu 9 urteko
aizkorbearra

Larunbatean, martxoaren 25ean,
Nafarroako Judo Txapelketa joka-
tu zen. Bertan parte hartu zuen jaio-
tzez Aizkorbekoa den baina gaur
egun Irurtzunen bizi den 9 urteko
Unai Mendiak. Unai Mendia Lekun-
berriko Plazaola Judo elkartean
aritzen da eta hiru urte daramatza
judoan  trebatzen. Benjaminen mai-
lan, 42 kilo azpiko mailan lehiatu
zen Unai eta maila bikaina eman
zuen Aizkorbekoak, benjamineta-
ko Nafarroako txapeldunordea izan
baitzen, Erreka taldeko Aimar San-
chez txapeldunaren atzetik.

Atletismoa

Duatloia

Areto futbola

Federatutako txapelketa

PREFERENTE MAILA. 1. multzoa
24. jardunaldia 

Etxarri Aranatz 1 – Beti Casedano 1

Lagun Artea 1 – Mutilbera 0

Etxarrik sailkapenean bigarrena den Beti
Casedano hartu zuen etxean. Etxarri ongi
aritu zen, baina ez zuen kontrako atean
asmatzen. Beti, aldiz, kontraeraso batean
aurreratu zen. Zorionez, Garatek berdindu
egin zuen. Bigarren mailan Etxarri saiatu
egin zen, gol aukera ugari sortuz, baina
baloia ez zen kontrako atean sartu eta
puntu banaketarekin despeditu zen lehia. 
Lakuntzan, Lagun eta Mutilbera parez
pare ibili ziren, baina atsedenaldia baino
lehen Mutilberaren atea zulatzea lortu
zuen Anderrek. Berdintzen saiatu zen
Mutilbera, baina Lagunek ongi eutsi zuen
eta hiru puntuak Lakuntzan geratu ziren. 

Sailkapena >>
1. Bidezarra  . . . . . . . . . . . . . . . . . . . .55 p
4. Etxarri Aranatz  . . . . . . . . . . . . . . .36 p
5. Lagun Artea  . . . . . . . . . . . . . . . . . .36 p

Asteburuko jardunaldia
Aibares – Etxarri Aranatz 

(Igandean, 17:00etan, Oibarren)
Beti Casedano – Lagun Artea

(Igandean, 17:45ean, Casedan)

ERREGIONAL MAILA. KOPA
KOPAKO 3. JARDUNALDIA. C MULTZOA

San Ignacio 1 – Altsasu 3

Iruñean, San Ignazioren kontra garaipen
polita lortu zuen Altsasuk. Hasieratik
gorritxoek izugarri estutu zuten San
Ignazio eta Iruñakoak ez ziren batere
eroso aritu. Etxekoek ate propioan
sartutako gol bati esker aurreratu zen
Altsasu, baina berehala berdindu zuen
San Ignaziok. Altsasuk lanean jarraitu
zuen eta Darlingek bigarrena sartu zuen.
Bukaerara aldera Imanolek hirugarrena
sartuta, 3 puntuak Sakanara etorri ziren.
Kopan lan ona egiten ari da Altsasu.  

Asteburuko jardunaldia
Altsasu – Mutilbera

(Larunbatean, 17:00etan, Dantzalekun)

EMAKUMEZKOEN ERREGIONALA
21. jardunaldia 

Zarramonza – Altsasu (Bertan behera,
elurrarengatik)

Sailkapena >>
1. Osasuna  . . . . . . . . . . . . . . . . . . . . . 55 p

10. Altsasu . . . . . . . . . . . . . . . . . . . . . . .18 p

Asteburuko jardunaldia 
Altsasu – Kirol Sport

(Igandean, 17:00etan, Dantzalekun)

ELOMENDIKO TXAPELKETA
23. jardunaldia 

Ardoi Poukas  1 – Zaldua 2

Sailkapena >>
1. Unziti . . . . . . . . . . . . . . . . . . . . . . . . 59 p
3. Zaldua  . . . . . . . . . . . . . . . . . . . . . . .46 p

Asteburuko jardunaldia
Zalduak atsedena du

FutbolaMendi lasterketak

Benjaminen areto
futbol partidak etzi
Uharten
Uharte Arakilgo pilotalekuan joka-
tuko da Sakanako Futbol 8 Topake-
ten benjaminen mailako 9. jardu-
naldia izango dena, goizeko
10:00etatik aurrera. 

Espainiako Beteranoen Kros
Txapelketako 75 urtetik gorako
txapeldunordea da unanuarra

Martxoaren 19an Espainiako Bete-
ranoen Kros Txapelketa jokatu zen
Eldan (Alacante). 75 urtetik gora-
goko kategorian Beste Iruña talde-
ko Joxemari Mercero unanuarrak
sasoi betean jarraitzen duela era-
kutsi zuen berriro ere, bigarrena
sailkatu baitzen ( 31:02), Lynze Par-
la taldeko Arsenio Gomez madril-
darraren atzetik (29:29). “Gomez
korrikalari handia da. Europako
txapelduna ere izan da. Bera ez dago-

enean txapelduna izaten naiz, bai-
na bera badago, bigarrena” adiera-
zi digu Mercerok, irribarrez. Hor-
taz, Espainiako txapeldunordea
dugu Mercero. 2016an ere txapeldu-
nordea izan zen, Calatayuden. 

Etxauriko Krosa
Igandean jokatu zen Etxauriko kro-
sa (7 km). 143 korrikalariren arte-
an Imanol Gonzalezek irabazi zuen
(29:09). Jose Antonio Salgado altsa-
suarra 71.a sailkatu zen (41:01) eta
Joxemari Mercero unanuarra 125.a
(49:27).

Beñat Katarain
hirugarrena Sara
Korrika Trailean
Jose Luis Beraza laugarrena izan zen
Mallos de Riglos Trailean

Ikusgarria izan zen, beste behin, XII.
Sara Korrika Traila (22,4 km, 1.600
m +). 627 korrikalarik lortu zuten
proba despeditzea eta Oier Arizna-
barreta izan zen nagusi (1:54:14).
Beñat Katarain Razkinek lasterke-
ta bikaina egin zuen eta hirugarren
postuan gurutzatu zuen helmuga,
txapeldunen podiumera igoz
(2:00:07). Zalantzarik gabe, denbo-
raldia bikain doa lakuntzararenda-
ko. Emakumezkoetan, Oihane Azkor-
bebeitia iritsi zen lehena helmuga-
ra (2:19:42). 

Beraza Huescan

Denboraldiarekin pozik egon dai-
tekeen beste bat Jose Luis Beraza
da. Uhartearra Huescan izan da
asteburuan, Mallos de Riglos Trai-
lean aritzeko (30 km). Bezperetan
botatako elurteagatik eta korrika-
larien segurtasuna bermatzeko las-
terketa murriztu behar izan zuen
antolakuntzak, 19 kilometrotara.
Luis Alberto Hernando korrikalari
ezaguna, munduko txapelduna izan-
dakoa, izan zen txapelduna (1:25:39).
2:44 minutu atera zizkion Guillau-
me Taillebresseri. Beraza laugarre-
na sartu zen (1:30:14). Uhartearrak
aipatu zuen distantzia luzea hobe-
to zetorkiola, baina, hala ere, kon-
tentu zegoen egindakoarekin. 

Donostia-Hondarribi Ta-

laia bidea

Bestalde, 435 korrikalarik osatu
zuten, igandean, VII. Donostia-Hon-
darribi Talaia bidea mendi laster-
keta (30,8 km). Iker Oliveri honda-
rribitarra gailendu zen guztien arte-
an (2:19:05). Joxeja Maiza etxarriarra
18. postuan sartu zen helmugara
(2.36:01). Julen Arratibel 400. pos-
tuan sartu zen (3:57:20). 

Arbizuko Duatloian irteera hartu
zuten 103 duatletetatik 37k lortu
zuten proba despeditzea eta aurreko
astean Altsasun irabazi zuen Pello
Osorok irabazi zuen ere Arbizun,
ikusgarri aritu ondoren

Eguraldia ezin izan zen okerragoa
izan. Euriari, haizeari eta elurra-
ri ere aurre egin behar izan zieten
larunbatean Arbizuko Udalak anto-
latutako 21. Arbizuko Duatloian ari-
tu zirenak. 153 duatleta inguru zeu-
den izena emanda, baina 103 izan
ziren proba osatzera animatu ziren
ausartak. Gehienek betiko proba,
luzeena, aukeratu zuten (8 km
korrikan, 32 km bizikletan eta 4 km
korrikan), beste batzuk proba herri-
koiaren alde egin zuten, hau da, ibil-
bide erdia (4 km-16 km- 2 km) eta
erreleboetan ere aritzera animatu
ziren beste batzuk, hau da, batek
korrikako tarteak osatu eta beste-
ak txirrindula tartea (8 km – 32 km
– 4km). Kadeteek distantzia erdia
osatu zuten eta juniorrek osoa. 

Irteera hartu zuten 103 duatle-
tetatik 3 soilik ziren emakumezko-
ak. Euria barra-barra ari zuela
ekin zioten probari.Hiru duatleta
iritsi ziren batera boxera, bizikle-
ta hartzera. Aurreko astean Altsa-
suko duatloia irabazi zuen Pello Oso-
ro (Delteco Eibar) zen bat. Bizikle-
tan 16 km-ko zirkuituari bi buelta
eman behar zizkioten, Lizarraga-
ko katea bitan igoaz. Goian elurra
topatu zuten duatletek. Bizikletan
gainontzekoak atzean utzi zituen
Eibarko txirrindulariak eta 5 minu-
tuko errenta lortu zuen. “Korrika-
ko azken bi kilometroak ahal ditu-
dan moduan osatu ditut. Garran-
tzitsuena bukatzea zen” azaldu
zuen 25 urteko eibartarrak. Helmu-

gara bakar bakarrik iritsi zen
(1:44:03), baldintza gogorrak kon-
tuan hartuta proba ikusgarria egin
eta gero. 4 minutu pasa atera ziz-
kion Aitor Regillagari (1:48:54). 

Garcia de Eulate lehen sakan-
darra
Sakandarren artean, Sergio Gar-
cia de Eulate izan zen azkarrena.
Sakana taldeko duatleta bosga-
rrena iritsi zen helmugara (1:52:03)
eta Mikel Astiz ihabardarra (Sal-
toki trikideak) seigarrena (1:52:08). 

Mazkiaran eta Azkargorta bi-
garrenak
Proba herrikoian (4 km-16 km- 2
km) Asier Rodrigo izan zen azka-
rrena (1:01:20), Alberto Mazkiaran
altsasuarraren aurretik (1:03:19).
Erreleboetan, Fran eta Iñigo arbi-
zuarrek osatutako bikotea izan
zen proba bukatzea lortu zuen
bakarra (2:03:58). Kadeteetan Mikel
Armañanzas (Atalaya) gailendu
zen (57:21) eta Fermin Azkargor-
ta (Sakana) bigarrena sartu zen
(1:00:31), eta Francisco Sanz lehen
juniorra izan zen (2:08:27). 

66 erretiratu
Bizikletaren sektorean  abandona-
tu zuten proba duatleta gehienek,
elurrari, euriari eta hotzari aurre
egin ezinez. 103 duatletetatik, 16k

osatu zuten proba luzea, 7k herri-
koia, 12 gaztetxoena eta bikote
batek erreleboetakoa. Hortaz, 37k
lortu zuten proba despeditzea eta
66k utzi behar izan zuten, tartean
sakandar dezentek. Emakumezko-
ei dagokienez, hiruk hartu zuten
irteera, bi erretiratu egin ziren eta
hirugarrena deskalifikatu zuten,
denboraz kanpo sartzeagatik. Gor-
pua berotzeko Arbizuko Udalak
salda bero-beroa prest zuen. Sari
banaketa eta auzate ederra pres-
tatu zuten ondoren.  

Mercero, Espainiako
txapeldunordea

Infernua Arbizun

Sakandarrak 21. Arbizuko Duatloian

Proba luzea (8 km-32 km-4 km)
1.Pello Osoro (Delleco Eibar): 1:44:03
5.Sergio Garcia de Eulate (Sakana): 1:52:03
6.Mikel Astiz (Saltoki Trikideak): 1:52:08
8.Fco. Javier Gomez (Sakana): 1:58:56
Herrikoia (4 km-16 km-2 km)
1.Asier Rodrigo: 1:01:20
2.Alberto Mazkiaran: 1:03:19
Erreleboak (8 km-32 km-4 km)
1.Fran eta Iñigo: 2:03:58
Kadeteak (4 km-16 km-2 km)
1.Mikel Armañanzas (Atalaya): 57:21
2.Fermin Azkargorta (Sakana): 1:00:31
Juniorrak 8 km-32 km-4 km)
1.Francisco Sanz (Atalaya): 2:08:27

Iaz ere txapeldunordea izan zen. . 

Beñat Katarain, Saran. utzitakoa

Benjaminen areto
futbol topaketak. 9.
jardunaldia
Igandean, Uharte Arakilen
10:00etan:Seguros Sayas – Lagun
Artea 1
10:50ean: Txartel – Sutegi
11:40ean:Immerplastic – Urdiain
12:30ean:Etxarri Aranatz – Lagun
Artea A

Goizean V. Arbizuko
Haur Duatloia-NKJ
145 gaztetxo zeuden izena eman-
da, eta 100 inguru lehiatu ziren.
Sakana Triatloi Taldekoak bikain
ibili ziren. Aurrebenjaminetan,
Oihan Andueza laugarrena sail-
katu zen, Asier Razkin bosgarre-
na eta Eneko Razkin hamargarre-
na. Benjaminetan, emakumezko-
etan Sakanako Ane Berastegi
gailendu zen eta Haizea Urbe
hamalaugarrena sailkatu zen. Eta
gizonezkoetan Sakanako Ekain
Imazek irabazi zuen, bere talde-
kide Alain Razkinen aurretik. Mikel
Arrizabalaga seigarrena sailkatu
zen. Haurren mailan Nahia Imaz
bigarrena sailkatu zen.

Infernua Arbizun

Beraza, Hernandoren ondoan. utzitakoa

Mendia

Automobilismoa-4X4 Txirrindularitza

Larunbatean, 15:30etik aurrera eta
23:00etan (gaueko proba), eta
igandean 11:00etan, Arbizuko
industrialdean

Arbizu todoterrenoen topaleku
izango da asteburuan. Izan ere,
Sakana 4x4 Topaketa antolatu dute
astebururako, Arbizuko indus-
trialdean. Sakana 4x4 taldeak pres-
tatutako zuloz eta trabaz betetako
zirkuitua norabide batean guru-
tzatu beharko dute todoterrenoek
larunbatean (15:30ean) eta kon-
trako norabidean, aldiz, igandean
(10:00etan). Larunbat gauean gaue-
ko proba jokatuko da (23:00etan).

Sakana 4x4 taldeko kideak lanez
lepo dabiltza guztia behar bezala
prestatzeko. Aurten zirkuitu berria
izanen dute. “Bi urtetik aldatzen
dugu, ezberdina izateko. Aurten 7
eremuko zirkuitua prestatzen ari
gara. Denetarik izango du: zulo-
ak, putzuak, igoerak, jaitsierak,
eskaloiak, zubiak, malda ikusga-
rriak… denetarik” azaldu digu
Sakana 4x4 taldeko Jose Luis
Lakuntzak. Larunbat arratsalde-
an 7 eremuak norabide batean
gurutzatu beharko dituzte todote-
rrenoek, eta igandean, aldiz, kon-
trakoan. 

Oso arrakastatsua izaten da
Sakana 4x4 Topaketa, bai pilotuen
kopuruarengatik eta baita proba
jarraitzera hurbiltzen den jende-

tzagatik. Aurten 38 pilotuk eman
dute izena. “Euskal Herrikoak,
Burgosekoak, Santanderrekoak…
denetatik. Hiru sakandar lehiatu-
ko dira, Josu Lizarraga urdiainda-
rra, Jon dorrobarra eta Bego altsa-
suarra. Maila handikoak dira guz-
tiak eta sekulako ikuskizuna
eskainiko dute, seguru” gainera-
tu du Lakuntzak. Horretarako,
gune ikusgarriak prestatzen ari
dira, oztopoz, urez, zuloz, maila
ikusgarriez eta lohi askoz beteko-
ak. “Lohia ez da faltako, hori ziur”
adierazi du, irrifarrez, Lakuntzak. 

Proba honetan garrantzitsuena

ez da denbora laburrena egitea,
baizik eta guneak penalizaziorik
gabe gainditzea. Hau da, atzera-mar-
txa eta bestelako maniobrak egiten
badira, penalizazioak jartzen diz-
kiete gidariei, puntuak ematen diz-
kiete, eta proba guztia burutu ondo-
ren puntu gutxien dituena izaten
da irabazlea.

Lehendabiziko zortzi sailka-
tuendako saria egongo da. Horre-
taz gain, iaz zendutako Jorge
Romero kopilotua gogoan, kopilo-
tu onenarendako saria banatuko
dute aurten. Eta emakumeenda-
ko ere saria izango da. 

Urbasa-Andia, Altzania eta Aralar
lotuko dituzte Altsasuko Hiru Mendi
Zerrak mendi ibilbidean izena eman
duten 450 mendizaleek. Bihar
abiatuko dira, goizeko 7:00etan,
Gure Etxeatik

Altsasuko Mendigoizaleak talde-
ak, hainbat entitate eta babesleren
laguntzarekin, X. Hiru Mendi
Zerrak mendi ibilbidea antolatu du
bihar, apirilaren 1ean, larunbata-
rekin. Urbasa-Andia, Altzania eta
Aralar mendizerretatik pasatuko
dira mendizaleak, paraje zoraga-
rrietatik barna. Altsasukoa Nafa-
rroako Iraupen Luzeko Mendi Ibi-
laldien I. Txapelketarako baliaga-
rria da eta Euskal Herriko Ibilbide
Luzeen Zirkuituan sartuta dago. 

Luzea, laburra eta alternatiboa
Bi ibilbideren artean hautatu ahal
izango da: Hiru Mendi Zerrak,
ohiko ibilbidea (48 km, 2.700 m des-
nibel metatua) edo ibilbide labu-
rra (26 km, 1.200 m desnibel meta-
tua). Ibilbide laburrak gutxi gora-
behera 7-8 orduko lana eskatzen
du eta martxa handiaren estima-
zioa 11 ordutik gorakoa da. 

Bi ibilbideak Altsasuko Gure
Etxean hasiko dira, 7:00etan. Men-
dizale guztiek Urdiainera joko
dute lehenik. Urdiaindik Urbasa-
Andiara igoko dira, Portuazpitik,
eta aipatu parke naturala zehar-
katuko dute, Bargagaingo gurutze-
ra helduz. Portutik barna, Gain-
solera helduta, bertatik Ziordia
herriraino jaitsiko dira. Ibilbide
motza aukeratzen dutenak par-
tzelarietatik barna eta Cementos

fabrikako atzealdetik Altsasura
ailegatuko dira, eta, aldiz, ibilbi-
de luzea hautatzen dutenak Kipu-
lar igoko dute, gero Orobeko antzi-
nako harrobitik jaisteko. Ondoren,
Sorozarreta jaitsi eta segidan
Balankaleku eta Intxusburu igo-
ko dituzte. Handik jaitsiko dira,
Sarabetik, eta San Pedrotik eta
Basoitxitik barna Altsasuko Gure
Etxera helduko dira.

Baina Altsasuko Mendigoizale-
ak taldeko Fernando Bengoetxe-
ak adierazi duenez, badaude, behin
Sorozarretara iritsi ondoren, ibil-
bide luzearekin jarraitu nahi ez
duten mendizaleak, Ibarreatik
barna Altsasura itzultzen dire-
nak. Mendizale horiei begira, ibil-
bide alternatibo bat prestatu du
antolakuntzak, Ibarreatik beha-
rrean Dorretxikitik bueltatxoa
eman eta Altsasura iristen dena. 

Ibilbidean 5 hornidura eta kon-
trol gune egongo dira: Urbasan,

Ziordian, Sorozarretan, Saraben
eta Gure Etxean. Famatuak dira
eskaintzen diren hamaiketakoak. 

450 mendizale
Aurreko urtean 521 mendizalek
hartu zuten parte , eguraldia lagun.
Izena ematea asteazkenean itxi zen
eta, adierazi digutenez, 450 men-
dizalek eman dute izena. 

Burlatako 27. Beola Motor trofeoko
lehen urteko kadeteen lasterketa
irabazi zuen Aralar Txirrindulari
Taldeko arbizuarrak

Igandean, Burlatan, 27. Beola
Motor Trofeoa jokatu zuten kade-
teek. Lehen urteko kadeteen pro-
ban, laukote bat iritsi zen helmu-
gara eta esprint estuan Aralar
Txirrindulari klubeko Intersport-
Irabia taldeko Aitor Alberdi arbi-
zuarra gailendu zen (1:14:49).
Burundako Quesos Albeniz talde-
ko Unai Aznar hirugarrena sail-
katu zen, denbora berean. Irabia-
ko Igor Arrieta bosgarrena sail-
katu zen, 16 segundora, eta Quesos
Albenizko Iker Mintegi 19.a sartu
zen, 1:30era. 

Kadeteen 2. urteko lasterketa
Six2 taldeko Alejandro Robertok
irabazi zuen, esprintean (1:38:18).
Intersport Irabiako Inhar Astiz 8.a
sailkatu zen, Quesos Albenizko
Unai Villalobos 11.a eta Irabiako
Urko Gorriti 24.a.

Juniorrak Tafallan, elurpean
Larunbatean, elurrak, euriak eta
haizeak izugarri gaiztotutako las-
terketan aritu ziren juniorrak
Tafallan. 84 txirrindularik hartu
zuten irteera eta soilik 14k lortu
zuten proba bukatzea. Toyota
Armentia taldeko Joseba Lopez iri-
tsi zen bakarrik helmugara
(2:04:10). Intersport Irabiako Josu

Etxeberria 7.a sartu zen, 3:03ra,
juniorren lehen urteko bigarrena.
Bere taldekide Beñat Etxezarreta
13.a sailkatu zen, 6:29ra. 

Emakumezkoak: Maiza, Be-
raza eta Aramendia
Emakumeen I. Debako Saria Kade-
teak proba Gipuzkoa taldeko Gara-
zi Estevezek irabazi zuen, esprin-
tean. Nafarroa Ermitagaña talde-
ko Leire Maiza 25.a sailkatu zen,
denbora berean, eta bere taldeki-
de Maria Beraza 37.a. 

CAF Turnkey Engineering tal-
deko Maialen Aramendia itur-
mendiarra Belgikan izan zen,
Gent-Wevelgem klasikoan. Ez zuen
proba despeditzea lortu. 

Afizionatuak
Altro taldeko Eduardo Llacerrek
irabazi zuen Gorlako igoera. Rural
Kutxako Alvaro Cuadros bigarre-
na sailkatu zen, Mauricio Morei-
ra bosgarrena eta Carlos Cobos
zortzigarrena.

Bihar, X. Hiru Mendizerrak

Asteburuan, Sakana 4x4 Topaketa Aitor Alberdiren lehen garaipena

Sakanako Ibilaldi
Handirako izena
ematea zabalik
Irurtzungo Iratxok antolatutako
28. Sakanako Ibilaldia apirilaren
29an izanen da. Hiru aukera
daude: luzea (54,3 km), motza
(27,6 km) eta txikia (14 km). Ize-
na ematea zabalik dago:
www.zirkuitua.com eta
www.iratxoelkartea.com. 

Gaueko proba

Larunbat gauean, 23:00etan, gaueko proba prestatu dute. “Kasu honetan pilotuen lana krono-
metratu egiten da, topaketan ez bezala” azaldu digu Lakuntzak. Puntako motor ikuskizun hone-
taz gozatzeko gonbitea egin du Sakana 4x4 taldeak. 

kultura >>

Naturaren defentsan
Gaur egun, burdinezko hesiekin
babesten dugu natura. Eta bai, kon-
traesankorra dirudi. Erabateko
hondamendia ekiditzearren, arro-
tza den zerbait inposatzen diogu
ingurumenari. Eta noski, arraroa
da. Baina beste irtenbideen bila
gabiltzan bitartean, zaborrez estal-
tzen ditugu babestu gabeko hon-
dartzak.
Beraz, argudiatu dezakegu natu-
ra- erreserbak ezinbestekoak dire-
la izadia bere horretan manten-
tzeko. Eta zorionekoak sentitu
gaizteke erreserba hauetara hur-
biltzeko aukera dugun artean. Isil-
tasuna soinu txikiz josia dagoela
antzematen dugunean, osasun-
tsu gaude. Bideetatik urruntzen
gareanean, zuhaitzen itzalek estal-
tzen dute ke kaltegarrien aztarna. 
Baina sarri, bideetatik urruntzea
debekatuta dago; eta askotan, har-
tzen dugun bide hori, bidea bai-
no gehiago porlanezko errepidea
dirudi. Paisaiak gainera, ordutegi
zorrotza dauka, iluntasunaren
laguntzaz eremua desegin ez deza-
gun: arratsalde partean kostaldea
itxi beharra dago; gauean ez dago
ohianean sartzerik.  
Horrela, mendiak eta basoak museo
“naturalak” izatera zigortzen ditu-

gu. Loreak urruntasunetik begira-
tu behar dira, artelanekin gerta-
tzen den moduan. Bide eta erre-
pideetatik mugitu beharra dugu,
naturaren bazterretan baina natu-
ratik kanpo.
Eta ulertzekoa da, naturaren sene-
tik aldendu ginenetik berak dara-
man jaiotza eta heriotzen balan-
tza errespetatzen ez dugulako.
Zentzuduna da, oharkabean  ema-
ten dugun pauso bakoitzarekin
milaka hilketa  txiki eragiten ditu-
gulako. Eta hala ere ezin gaitezke
ados egon: gure basoa babestu
behar dugu, baina gure basoa zoo-
logikoa dirudi. 
Hitz hauek natura erreserba bate-
an murgilduta izkiriatu ditut. Erre-
pide nagusitik aldendu naiz, eta
ez dago baimendua. Ezin naiteke
hemen egon, eta ez naiz ilegal sen-
titzen. Sasiek eta ibaiek ipintzen
ez dituzten mugak ez ditut asko-
tan erabat ulertu. 
Gainera, entzun dudanez, liteke-
ena da datozen urteetan airepor-
tua handitzea, eta kasu horretan,
erreserba guzti hau irentsiko du.
Baina bitartean, ezin gaitezke ibai-
ra hurbildu, zikinduko dugulako.
Errepideetatik mugitzea komeni
da, ekosistema ez suntsitzearren.
Gizakiek ez, baina diruak beti izan-
go du natura hiltzeko baimena.

bazterretik

Mar Gonzalez Ruiz de Larramendi

Altsasuko kultur guneko udabe-
rriko programazioaz prezio

merkeagoan gozatu nahi dutenen
aukera da abonamendua. Aukeran
hiru daude. 24 euroren truke (9
euroko aurreztea) Nafarroako
Orkestra Sinfonikoa, Kukai dantza
taldea, Demode Quartet eta Iortia
antzerki tailerraren lanak ikus-
entzuteko aukera izanen da. Biga-
rren abonamenduak 20 euroko
balioa du (7 euroko aurrezpena) eta
orkestraren, laukotearen eta antzer-
ki tailerraren emanaldietarako sar-
bidea ematen du. Azken abona-

menduak, berriz, 20 euro balio ditu
(7 euroko aurrezpena) eta Kukai,
Demode Quartet eta Iortia antzer-
ki taldearen saioetako aulkia ber-
matzen du erosleak. 

Final-aurrekoak despedituta, Eneko
Lazkozek 4. bukatu du eta Oier
Lakuntzak 14. Etxarriarra izanen da
finalean

Agoizko kultur etxeko final-
aurrekoak erabaki zuen 43.

Nafarroako Bertsolari Txapelke-
tako finala. Harako txartela Julio
Sotok, Xabi Maiak, Eneko Fernan-
dezek, Eneko Lazkozek, Aimar
Karrikak, Ander Fuentesek,
Xabier Terrerosek eta Julen Zelaie-
tak eskuratu dute. Txapelduna api-
rilaren 8an Iruñeko Anaitasuna

kiroldegian jokatuko den final han-
dian erabakiko da. Agoizko saioa-
ri dagokionez, Eneko Fernandezek
irabazi zuen eta Oier Lakuntzak
laugarren bukatu zuen. 

Finalerako sarrerak
Etxarri Aranazko Xapatero tabernan edo
www.bertsosarrerak.eus atarian eskuratu
daitezke. 

MARKEZ ETA ELORRIETA: Mikel Markez eta Eñaut
Elorrietak euskal musikaren historiaren errepasoa
eginen dute gaur, 20:00etan, Arbizuko kanpineko
Amari yoga aretoan. 

Sakandar bakarra izanen da Nafarroako 
Bertsolari Txapelketan

Iortiako udaberriko abonamenduak eskuragai

Larunbatean, 20:00etan,
Altsasuko Iortia kultur
gunean

Etorkizuna dantza taldeko 12
eta 15 urte bitarteko gazte-
txoak dira Uztartuz: dan-

tzan hazi, kantuz bizi, euskaraz
hezi dantza ikuskizuneko prota-
gonistak. 19 dantzari guztira. Iña-
ki Agirre irakasleak esan digu-
nez, ikuskizunak hiru atal ditu
eta bakoitza gai bati eskainita
dago: euskara, dantza eta kantua.
“Atal bakoitzean gaiarekin lotu-
tako koreografiak landuko dira”,
azaldu digu Agirrek. Dantza kore-

ografiak “euskal dantzen urratse-
tan oinarrituta daude, baina dan-
tza garaikideko urratsak ere azal-
duko dira”. Jantziei dagokienez,

gaztetxoak aurreneko bi ataletan
“nahikoa era tradizionalean jan-
tziko dira. Hirugarrenean ukitu
modernoagoa izanen dute”.

Dantzarako “denetariko musi-
kak” izanen dituzte, kantu tradi-
zionalak eta doinu ezagunen fusio-
an oinarritutako aire berriak ere.
Beraz, dantza ikuskizunerako
propio sortutako doinuak izanen
dira. Langintza horretan Jagoba
Astiazaranen laguntza izan dute.
Pianoan ariko da bera, baina
Eguzki Dorronsorok bezala, berak
ere kantatu eginen du. Gainera,
“azken atalean egungo taldeen
musikak” entzunen direla aurre-
ratu digu irakasleak. Agirre izan
da emanaldiaren arte-zuzenda-
ria eta koreografoa. Gidoi origi-
nala, berriz, Elixabete Nosellase-
na izan da. 

Idazleek eta ilustratzaileek elkar
ezagutu eta elkarrekin liburu grafiko
bat abiatzeko dinamiken jabe egin
dira tailer horretan

Idazlea eta ilustratzailea. Horra
bikotea. Zortzi guztira. Tailer
batean; liburu grafikoetarako,

ilustrazio eta narraziogintza. Ira-
kasleak bi: Harkaitz Cano, Aitzi-
ber Alonso. Idazlea, ilustratzai-
lea. Lau sakandar: Idoia Zufiau-
rre, Enara Insausti; batetik,
elkarrekin. Hauek ere:  ilustratzai-
lea, idazlea. Besteekin elkartuak:
Mikel Maiza etxarriarra; Irantzu
Garzia iturmendiarra. Biak ilus-
tratzaileak. Iruñean, Biko-tekan.
Ikastaro trinkoa, astelehenetik
asteazkenera; goiz-arratsaldez. 

Galtzagorri Euskal Haur eta
Gazte Literatura Elkarteak Iru-
ñeko Udalaren lankidetzarekin

lehen aldiz antolatu duen tailer
horretan liburu ilustratu bat
nola pentsatu, idatzi, sekuentzia-
tu eta marraztu daitekeen landu
du. Ilustratzailez eta idazlez osa-
tutako zortzi bikotek parte har-
tu dute tailerrean, curriculumak
bidali eta hautaketaren ondo-
ren. Zufiaurre eta Insausti biko-
te moduan aurkeztu ziren. Bai-
na beste bi sakandarrak bakar-
ka eta irakasleek jarri diete idazle
bana. Maizaren kasuan Cristina
Etxaberekin aritu da eta Garcia-
renean Jon Martinekin. 

Tailerraren xede nagusia hau-
rrendako euskarazko liburu gra-
fiko edo album ilustratu berriak sor-
tzeko akuilu izatea zen. Horreta-
rako, irakasleek teoria eman,
ariketak jarri eta horietan gidatu
dituztela azaldu digu Insaustik.

“Autore eta lan pila ezagutu ditu-
gu”, esan digu Insaustik.       Anto-
latzaileek tailerrarekin bikote
bakoitzak haurrendako album ilus-
tratu baten proiektua abiatzea lor-
tu nahi zuten. Horregatik, bikote-

ek hasierako ideia pentsatuta era-
matea eskatu zieten. Euren lana
bukatzean Etxepare album lehia-
ketara aurkeztera animatu dituz-
tela azaldu digu Insaustik. Auto-edi-
zioa izan daiteke beste aukera bat. 

Igandean, 18:00etan, Arbizuko
udaletxeko batzar gelan

Euskaraz sortutako zortzi film
laburren eskaintza egin die

Laburbirak ikus-entzunezkoen
zaleei: Oier Fuentesen Azken Sas-
kia, Ageda kopla taldearen Beti bez-

perako koplak, Alejandro Diaz
Castañoren Ihesa, Ibon Izaren Ele-
makarrak, Eki Pagoagaren Jalgi,
UDA Filmsen 280º eta Kepa Sojo-
ren Hileta. Gainera, EUSPOT lehia-
ketako spot onenak ikusteko auke-
ra eskainiko du Laburbirak. Zoz-
keta izanen da ere. +www.guaixe.eus

Igandean, 18:30ean, Lakuntzako
kultur etxean 

Hatortxu Rock garilaren azken
asteburua izanen da. Igande-

an prestatutakoaren berri emanen
dute. Musikaz lagunduta, jakina.
Izan ere, jaialdiaren aurkezpene-
an Olatz Salvador eta Xabier Sola-
no Maiza & DZ ariko baitira. 

Bestalde, jaialdia behar bezala
antolatzeko batzar bat egiten ari
dira hilabetero. Hurrengoa aste-
artean izanen da, 19:00etan, Lakun-
tzako udaletxeko batzar gelan.
Dagoen informazioa pasatu eta
sortu diren lan taldeen lana nola
doan ikusteko eta behar duten
laguntza emateko baliagarriak
dira batzarrak. 

Yakusi Altsuko
eskua bideo-
lehiaketako lanak
pantaila handira 

Gaur, 21:45ean, eta domekan,
20:00etan Altsasuko Iortia kultur
gunean

Euskarazko film baten proiek-
zioa izanen da asteburuan

Altsasuko kultur gunean: Igelak.
Etxegabetzeen gaian girotutako
erredentzio istorio bat kontatzen
duen komedia soziala da. Haren
proiekzioaren ondoren Yakusi
Altsuko eskua bideo-lehiaketara
aurkeztutako lanen emanaldia iza-
nen da. Altsasuko hizkera susta-
tzeko bideo-lehiaketa antolatu
zuen udalak, Sakanako Mankomu-
nitateko Euskara Zerbitzuaren
laguntzaz. Altsasuko hizkeran edo
Altsasuko hizkerako hitzak eta
esamoldeak erabiliz egindako
lanak aurkez zitezkeen eta guzti-
ra hiru izan ziren, asteburuan
ikusgai izanen direnak. 

Euskara, dantza eta kantua uztartuz, tradizioa oinarri, 
dantza-ikuskizun berritzailea

Lau sakandar Biko-tekan

Hatortxu Rock-en aurkezpena Laburbira, euskarazko film labur bereziak
ikusteko aukera

Aurresku eta soinu
zahar txapelketan,
bi sari Sakanara

Altsasun 14. aurresku eta
soinu zahar txapelketa
jokatu zen igandean. Elai

Gomez Maizek bigarren saria
eskuratu zuen eta Xabier Bengo-
etxea Ijurrak, berriz, hirugarre-
na. Etorkizuna Dantza Taldeko
hirugarren dantzariak, Naroa
Otxoa Garmendiak, primeran
bukatu du aurtengo aurresku eta
soinu zahar txapelketa, Billabonan
5. sailkatu zen eta Beasainen
berriz, 2. +www.guaixe.eus

G : tenperatura>>
Max. °C Min. °C euria l/m2

Irurtzun 21 . . . . . . . . . 0 . . . . . . . .30.6
Etxarri A. 22.2. . . . . . . -1.5 . . . . . .29
Altsasu 21 . . . . . . . . -1 . . . . . . . .45.6
Aralar 13.7. . . . . . . -5-2  . . . . .16
Urbasa - . . . . . . . . . . -  . . . . . . . . .-

: eguraldiaasteko >>

Min: 12 Max: 18 Min: 7 Max: 10 Min: 6 Max: 12 Min: 5  Max: 18 Min: 7 Max: 16 Min: 8 Max: 14 Min: 7 Max: 17

ostirala larunbata igandea astelehena asteartea asteazkena osteguna

euria: 35% euria: 60% euria: 20% euria: 5% euria: 15% euria: 15% euria: 10%

: ilargiaren aldia>>
ilgora ilbete ilbehera ilberri

3 11 19 26

1. Sakanako fisioterapeuta
ezagunena izanen zara?
Urte asko hemen lanean. Horren
ondorioz jende asko ezagutzen
dut eta askok ezagutzen naute. Bai-
na Sakanan fisio pila bat daude,
oso ezagunak izanen direnak. 

2. Zein da zuen helburua?
Pertsonen ahalik eta gaitasun fisi-
ko hoberenak lortzea. Dituzten
gaitzei erantzuna ematea, ahalik
eta osasun hoberena izan dezaten. 

3. Eta klinikako zure lanean?
Euren gaixotasunak, euren opera-
zioak dituzte. Orduan helburua da
pertsona horietatik gaitasun fisi-
ko hoberenak lortzea. Batzuen
muga izanen da zutik mantentzea,
beste batzuk ibiltzea, bakarrik
janztea… lor dezakegu. Batez ere,
bai egoera artikularra, bai musku-
larra ahal diren hoberenak izatea
da. Horren ondorioz, hori guztia
baturik bere gorputza noraino iris-
ten den. Autonomia helburu iza-
nik. Oso garrantzitsua da pertso-
na bat bere kabuz jaikitzea, ibiltzea,
janztea… Gauza handia da. Pertso-
na bat gurpildun aulkian eserita
dagoenean eta zutik jartzeko gai
ere ez denean, autonomia hori lor-
tzen badugu, gauza handia da. 

4. Bere autoestimuarendako,
baita familiarendako ere.
Noski. Familiak bere aita-ama
ongi egotea nahi duelako. Osasun-
tsu eta zoriontsu izatea, batez ere.
Eserita, ibili gabe dagoen pertso-
na bat zoriontsu izatea oso zaila
da. Orduan, lortzen den guztia
handia da bai beraiendako, baita
senitarteko guztiendako. 

6. Eguneko zentroa, ospitalea eta
kontsultak. Tratamendu bera?
Adibidez, ospitalean ingresatzen
diren pertsonak fisikoki euren gai-
tasuna galdu dute, baina ospitale-
ratzearen arrazoia beste bat da.
Agian, gauez ez duela lorik egiten,
portaera arazoak, buila asko egi-
ten dutela… Ospitalekoak desore-
katuta dauden gaixoak dira eta
medikazioa jarri behar zaie… Izu-
garrizko talde lan bat da. Fisiote-
rapiaren aldetik, helburua berdi-
na da, baina talde lan handiago bat
eginez: pertsona hori etxera edo
egoitza batera doanean ahalik eta
gaitasun fisiko hoberenean joatea. 

7. Besteekin?
Eguneko zentrora heldu direnak
ezagutzen ditugun gaixoak dira,
egunero etortzen direnak. Egon-
kortuago daude. Orduan, luzera-
goko helburuak dira. Azken arloa
errehabilitazio anbulatorioa litza-
teke. Horiek ordu baterako etor-
tzen dira eta ordu guztia beraiei
eskaintzen diet. Etortzeko arra-
zoiaren arabera helburu batzuk
ditugu eta gure lana da horiek lor-
tzea. 

8. Gimnasioan nola egiten da lan?
Lan gehiena ohatilan egiten dugu:
artikulazio-mugikortasuna, oreka,
indarra. Paralelo simetrikoak, hor-
ma-barrak, poleak ditugu. Dugun
beste materiala da: pisuak, indar-
tzeko; zinta elastikoak; gomak… ez
da material garestia, baina beha-
rrezkoa da. Horrekin moldatzen
gara. Duela urte bete dugu hanka-
prentsa. Guretako makina izarra
da. Hor muskuluak indartzeko lan
oso ona egin dezakete. 

9. Zutik egoteko, altxatzeko…
Bai. Helburua da ahalik eta mus-
kulu indar handiena izatea. Kasu
honetan, hanketan indar handia
lortzen badugu errazago zutitu-
ko da, errazago ibiliko da …

10. Gimnasioan bakarrik edo
laguntzaileekin aritzen zara?
Ni moldatzen naiz. Ikusi zer lan
daukadan, gaixoen egoera eta hel-
buruak, eta nik nire lana antola-
tzen dut. Batzuekin egunero 10
minutu egon naiteke. Beste batzue-
kin ordu erdi ariketak banatuz…
Azkenean daukazun denborari
errendimendu handiena ateratzen
ikasten da. Pazienteak ekarri-era-
man, dena ni bakarrik. Ongi. 

11. Talde lana. Familia. Baina
gainontzeko profesionalekin ere?
Bai. Beharrezkoa da. Kasu hone-
tan, adinduekin fisioterapeuta
bat bakarrik, gauza handia egi-
ten du, baina berak bakarrik ezin
dezake egin. Adibidez, geriatra
baten laguntza beharrezkoa da.
Batek gauez lo egiten ez badu, gero
ibiltzea zaila da. Arnas-aparatu-
ko infekzioa badauka, tratamen-
dua jarri behar da. Mila gauza dau-
de. Pertsona orekatu behar da. Per-
tsona 1.000 piezatako puzzle bat
bezalakoa da. Beharrezkoa da pie-
za horiek guztiak bere tokian ego-
tea pertsonak behar bezala fun-
tzionatzeko. Horretarako medi-
kuak ere behar dira. Guk lan
fisikoa, indartze hori egiten dugu.
Baina, horregatik, medikuak, eri-
zainak, laguntzaileak, denak beha-
rrezkoak eta garrantzitsuak dira.
Horregatik, talde lana behar da.
Osorik: www.guaixe.eus

Bazkide sarituak
MARSUKO
SARIAK: 

2., 3. ETA 4. SARIA:
Artazako Kanpina: 
%10eko deskontua.
Lacturale: esneki lotea.

Gaztezulo: 3 hilabetez doan.

Magna Gurpea Xota: Bina

sarrera

PILAR FERNANDEZ
OTXOA
(IRURTZUN)

PATXI MENDINUETA
MENDINUETA
(ARBIZU)

MIGUEL ANGEL
IRURZUN
AMONDARAIN 
(IHABAR)

IXONE MARTIARENA
LEGARRA 
(UHARTE ARAKIL)

1. SARIA: 
Ekainberri: 2 sarrera.

Artazako Kanpina: 

%10eko deskontua.

Lacturale: esneki lotea.

Gaztezulo: 3 hilabetez doan.

Magna Gurpea Xota: Bina

sarrera


